
Энэ нийтлэлээр хөндсөн сэдвийг 
хэн нэгэн сэтгэгч, зохиолч, мундаг 
бизнесмэн, эсвэл төрийн зүтгэлтний 
нүдээр биш, бусадтай хамт хөгжих 
хүсэл мөрөөдөлдөө хөтлөгдсөн 
ажил хэрэгч залуу эмэгтэйн нүдээр 
харахыг хичээлээ.

Б.Даваасүрэн бол сургалтын үйл 
ажиллагаа эрхэлдэг байгууллагын 
жирийн захирал. Гэхдээ байгууллага 
нь жирийн биш. Гүрэн академи 
байгуулагдаад хэдхэн жил болж 
байгаа, танхимууд нь 300 хүрэхгүй 
метр квадрат талбайг эзлэх ч тэдний 
төгсөгчид 20 мянгыг хол давжээ. 

Голомт банк, Мобиком, Хаан 
банк, Таван богд, Шунхлай, АПУ, 
Монос Групп, Инвескор групп, 
ТЭСО групп зэрэг үндэсний том 
компаниуд энэхүү сургалтын 
хөтөлбөрийн “амтанд” орж, зарим 
нь менежерүүдээ хөгжүүлэх ажлыг 
Б.Даваасүрэн болоод түүний 
багт даатгаад байна. Мөн хувийн 
хэвшлээс гадна тэд боловсролын 
салбарт байгаа олон мянган 
менежер, захирал, багш нарт орчин 
үеийн менежментийн ур чадварын 
мэдлэг туршлагыг хуваалцсаар 
байна.  2022 онд тэд “Дэлхийн 
түвшний менежер – 2” хөтөлбөрийг 
Английн Лондон хотод нээлтээ 
хийхтэй зэрэгцээд Монголдоо 
нээж амжсан. “Ковидын дараах 
сургалтын контент” болсон энэхүү 
хөтөлбөр нь зохион байгуулагчийг 
жинхэнэ удирдагч болгож, өрсөлдөх 
чадварт нь том өөрчлөлт гаргах 
агуулга шингээжээ. Жишээ нь, энэ 
хөтөлбөрийн 12 модультай хичээл 
нь өөрчлөлтийг удирдах, ажил 
дээрээ көүчинг хийх, зөрчлийг 
удирдах, сэтгэл хөдлөлийн 
чадамжийг (EQ) манлайлалд 
ашиглах, ажил даалгах, менежерээс 

жинхэнэ манлайлагчид шилжих 
болон эрх мэдэл олгох гэх мэт 
орчин цагийн  гүйцэтгэх захирал, 
топ менежерүүдэд шаардлагатай ур 
чадварууд суулгахад чиглэжээ.

Ковидын нөлөөгөөр хамгийн 
их өөрчлөгдөж буй зүйлсийн нэг 
нь хөдөлмөрийн зах зээл учраас 
Английн “Global Growth Insti-
tute”-ээс өнөөгийн тодорхойгүй 
дэлхийд менежерүүд, гүйцэтгэх 
захирлууд хэрхэн ажиллах ёстой 
вэ гэдгийг судалсны үндсэн дээр 
“Дэлхийн түвшний менежер – 2” 
хөтөлбөрийг боловсруулж, Гүрэн 
Академи уг контентыг Монголд 
нутагшуулагч болохын хувьд хувийн 
хэвшил, засгийн газрын агентлаг, 
төрийн бус байгууллага зэрэг 
талбар үл харгалзан олон мянган 
монголчуудыг сургасаар байна. 

Сэтгүүлчийн хувиар би 
Б.Даваасүрэнтэй хэд хэдэн 
удаагийн ярилцлага хийж байсан 
бөгөөд менежментийн талаар 
ярилцахад үнэхээр урамтай. 
Түүнтэй ярилцаж суухад тэр 
өөрөө өнгөрсөн хугацаанд 
санаачилсан том өөрчлөлтийнхөө 
шилдэг “бүтээгдэхүүн” болсон нь 
харагддаг. “Чанартай, хүртээмжтэй 
контент” гэж ярихдаа өөрөө сайн 
“контент” болж чадсан нь ярианых 
нь өгөөжтэй, баялаг агуулгаас 
мэдрэгддэг. 

Өөрөөр хэлбэл, тэр бүхнийг 
мэдэгч биш, харин маш сайн 
суралцдаг, сурснаа хэрэгжүүлж 
эргэн тойрондоо нөлөөлж чаддаг 
менежер болжээ. Тэр нөлөөнд 
орсон хүмүүсийн нэг нь ярилцлага 
авагч би өөрөө юм. Сэтгүүлийн 
редактор буюу хэвлэл мэдээллийн 
салбар дахь менежерийн хувьд би 

ИРЭЭДҮЙД ЯМАР 
УР ЧАДВАРУУД 
ХӨТЛӨХ ВЭ?

ӨӨРЧЛӨЛТИЙГ БОЛОВСРОЛООР УДИРДАГЧ: 
ГҮРЭН АКАДЕМИЙН ҮҮСГЭН БАЙГУУЛАГЧ 
Б.ДАВААСҮРЭН

Дэлхийд судлагдаж 
туршигдсан чанартай 
агуулгыг хүртээмжтэй арга 
зүйгээр хүргэж байна

Эх сурвалж: BUSINESS.MN сэтгүүл

түүний ярианаас өөрийн болоод 
багийн зорилготойгоо ажиллах, 
тасралтгүй суралцах талаар цөөнгүй 
зүйл сурч, ажилдаа хэрэгжүүлж 
байгаа билээ. Тэгвэл эдгээр 
ярианы баялаг агуулга нь чухам 
юу байв гэдгийг дараах байдлаар 
сийрүүллээ.

ЯРИА 1: ӨРСӨЛДӨХ ЧАДВАРТАЙ 
БАЙЯ ГЭВЭЛ ЭРҮҮЛ БАЙ

Цар тахлын дараах ертөнцөд 
хувь хүн, байгууллагын өрсөлдөх 
чадварыг тодорхойлох нэг гол 
хүчин зүйл нь ажилтнуудын эрүүл 
мэнд (Мэнд оршихуй – Wellbeing) 
болжээ. Дэлхийн том корпорациуд, 
их сургуулиуд ажилтнуудаа, 
суралцагчдаа эрүүл байлгахыг 
хамгийн чухал гэж үздэг болсон. 
Стэнфордын их сургуулийн хаалгаар 
ороход хананд нь энд тэндгүй “Ус 
уу” гэсэн зөвлөгөө байхыг хараад 
гайхаж байснаа Б.Даваасүрэн ярив. 
Гэтэл энэ нь үнэндээ ус хангалтай 
уудаг, хангалттай унтдаг, дасгал 
хийдэг, зөв хооллодог ажилтан 
эрүүл байснаар бүтээмжтэй, 
өрсөлдөх чадвартай байна гэсэн 
энгийн логик юм. Хэдийгээр энэ нь 
сонсоход ярьдаг л зүйлс мэт боловч 
олон улсын байгууллагуудын олон 
жилийн судалгаанд үндэслэсэн, 
системтэй хэрэгжүүлэх арга хэрэгсэл 
бүхий шалгарсан контентууд байдаг.

Ялангуяа цар тахлын үр 
дагавраар “Үхчихэж магадгүй” гэсэн 
айдас хүмүүсийн толгойд суусан 
учраас их ажиллахаас илүүтэй эрүүл 
байхыг эрхэмлэж байна. Мэдээж 
нойргүйдсэн ажилтнуудаас ямар ч 
бүтээмж, үр дүн хүлээгээд хэрэггүй. 
Тиймээс процессын амин зүрх нь 
болсон менежерүүд ажилчдынхаа 
эрүүл мэндэд санаа тавих нь орчин 
цагт зайлшгүй хэрэгтэй ур чадвар 
болж байна. 

Цар тахлын дараах ертөнцөд 
хувь хүн, байгууллагын өрсөлдөх 

чадварыг тодорхойлох нэг гол хүчин 
зүйл нь ажилтнуудын эрүүл мэнд 
(Мэнд оршихуй – Wellbeing) болжээ.

Б.Даваасүрэн өөрөө маш 
завгүй ажилладаг ч түүндээ 
түүртдэггүй. Энэ нь түүний цагийн 
менежмент болоод өөртөө цаг 
гаргаж чаддагийн үр дүн. Гүрэн 
Академи оффис дээрээ гал тогоотой, 
унтах ортой, бүх ажилтан иогоор 
хичээллэдэг. Магадгүй өнгөрсөн 
2021 онд 10 000 гаруй менежерийг 
сургаж, бүхэл бүтэн сургалтын 
онлайн платформ байгуулж, гаднын 
хэд хэдэн сургуультай хэлцэл хийж 
гэрээ байгуулсан нь түүний зөвхөн 
ажиллах биш бас амарч чаддагтай 
нь холбоотой.

“Дэлхийн түвшний менежер” 
хөтөлбөр нь дэлхийн аль ч оронд 
очоод ажиллахад шаардагдах 
менежерийн ур чадваруудыг агуулж 
чадсан. Тэдгээр нь тун энгийн 
бөгөөд “Эрүүл байх”, “Нээлттэй 
байх”, “Ажлыг ухаалгаар даалгах”, 
“Тасралтгүй суралцах”, “Хүнлэг байх” 
гэх мэтийн ур чадварыг олгодог.

“Дэлхийн түвшний менежер” 
хичээл дээр суралцагчдаас “Таны 
амьдралд юу чухал вэ” гэж асуудаг. 
Чухал зүйлсийн хамгийн эхэнд 
мэдээж эрүүл мэнд, гэр бүл гарч 
ирнэ. Нэг үгээр тэд энэ хичээлээс 
амьдралынхаа хамгийн чухал зүйлд 
цаг хугацаа, нөөц бололцоогоо 
ухаалаг зарцуулахад суралцана 
гэсэн үг. Б.Даваасүрэнгээс “Энэ 
хичээлээсээ өөрөө хамгийн чухал юу 
сурч авсан бэ?” гэж асуухад тэр “Би 
амьдрах боловсролд суралцсан” гэж 
хариулав. 

ЯРИА 2: ЧАНАРТАЙ ХАРИЛЦАА – 
ЧАНАРТАЙ МЕНЕЖМЕНТ

Анх Б.Даваасүрэн Харвардын 
бизнесийн сургуультай хамтран 
гүйцэтгэх захирлуудад зориулсан 
цахим сургалтыг хийж байхдаа 
дунд түвшний менежерүүдийн 

ур чадварыг хөгжүүлэх хэрэгтэйг 
анзаарч байв. Үүнээс үүдэн 
“Дэлхийн түвшний менежер” 
хөтөлбөрийг эхлүүлснээс хойш Гүрэн 
Академи төр-хувийн хэвшлийн 
20000 орчим менежерийг сургаад 
байна. Ингэхдээ тэр академиа 
салбар, мэргэжил, нас хүйс 
хамаарахгүйгээр хэн бүхэн орчин 
цагийн менежер болоход суралцдаг 
хамтын хөгжлийн платформ болгон 
хөгжүүлж чаджээ.

Түүний ярианд “харилцаа”, 
“хамтран суралцах” гэх зэрэг 
үгс хамгийн их давтагдаж байв. 
Учир нь менежер хүний ажил 
цэвэр харилцаан дээр суурилдаг. 
Менежер бүхнийг мэддэг байх 
албагүй. Асуудал, сорилтоо 
ажилтнуудаасаа нуух шаардлагагүй. 
Менежер эсвэл захирал болсон 
хүн өөрийгөө бүхнийг мэддэг, 
чаддаг мундаг хүн болгох гэж 
дүр эсгэдэг алдаа олон компани 
дээр гардгийг Б.Даваасүрэн 
ярьж байлаа. “Энийг мэдэхгүй, 
чадахгүй гээд харагдчих вий” гэсэн 
айдас буруу зүгт хөтөлдөг. Тэр нь 
явсаар менежментийн ур чадвар 
хүрэлцэхгүй зөрчил үүсэнгүүт 
түрэмгий арга руу шилжиж “сэлэм 
эргүүлчихдэг”. Эндээс л “хяргадаг 
захирал” гэсэн үг үүсжээ. 

Нөгөө талаас зөрчил бол 
менежерийн хувьд хөгжих боломж. 
Тухайн ажилтан шийдвэрийг нь 
дагахгүй байвал ярилцахаас өөр 
арга зам байхгүй. Ингэж нээлттэй 
байж чадвал дараагийн шатанд 
гарна. “Харин хүн болгон таныг хоёр 
гараа өргөөд дэмжээд байвал улаан 
гэрэл асчээ гэсэн үг” гэж хэлээд 
Б.Даваасүрэн инээв.

 Ажилчдынхаа хүсэл тэмүүлэл, 
хэрэгцээ, давуу сул тал, асуудал 
зовнилыг ойлгож, ур чадварт нь 
тохирсон ажил даалгаж чаддаг 
менежер бол эрдэнэс.

Түүнчлэн тэр сайн менежер, 
шилдэг менежер хоёрын ялгааг 

тайлбарлав. Сайн менежер ямар 
нэгэн ажил даалгаж үр дүн гаргуулж 
авдаг. Харин шилдэг менежер 
тантай ярилцаж, давуу ба сул 
талууд, ур чадварыг чинь тооцсоны 
дараа тохирох ажил даалгаж, 
аажмаар сургахын зэрэгцээ 
тохирсон сорилтуудыг өгөх замаар 
хөгжүүлдэг. Тэгэхээр менежер бол 
ажил даалгадаг, ажлыг хүлээж авдаг 
гэхээс илүү ажилтнуудаа ойлгож 
харилцдаг хүн аж. 

Өөрөөр хэлбэл, менежерийн 
ажил өөрийгөө ойлгуулах 
харилцаагаар дамжуулж нөлөөлөх 
байдлаар илэрдэг. “Тийм учраас 
ажилтнууд байгууллагаа орхидоггүй 
менежерээ л орхидог” гэж 
Б.Даваасүрэнг хэлэхэд менежер 
надад энэ нь тун үнэ цэнтэй 
зөвлөгөө байв. “Global Growth 
Institute”-ийн судалгаагаар ч тэр 
захирал болон менежертэйгээ 
сайн харилцаатай байдаг 
ажилтнуудын гүйцэтгэл 79 хувиар 
илүү байдаг гэжээ. Ялангуяа 
гүйцэтгэх удирдлагад ажлыг 
ухаалгаар даалгаж, хуваарилж 
байх нь нэн чухал гэж үздэг. Зарим 
судлаачид “Оновчтой хариуцуулан 
гүйцэтгүүлэх” гэж ч ярьдаг. Ажил 
даалгахдаа тааруу менежерүүд 
өөрөө урдуур нь орж ажлыг нь 
хийн “гал унтраасаар” нэгдүгээрт 
өөрөө ядарч бүтээмжгүй болж, 
хоёрдугаарт бие даан хийж 
чадаагүй ажилтан нь “Намайг 
үнэлдэггүй” гэсэн шалтгаанаар 
компаниа орхидог үзэгдэл нийтлэг 
байдаг ажээ.

Ажилчдынхаа хүсэл тэмүүлэл, 
хэрэгцээ, давуу сул тал, асуудал 
зовнилыг ойлгож, ур чадварт нь 
тохирсон ажил даалгаж чаддаг 
менежер бол эрдэнэс. Ийм эрдэнэст 
яаж хувирах тухай агуулга “Дэлхийн 
түвшний менежер”-т бас бий. 

“Би амьдрах боловсролд 
суралцсан” гэж Б.Даваасүрэнг 
ярихад нь “Тэгвэл боловсрол гэж 

юу вэ” гэж асуусан юм. Тэр “Том 
зургаараа боловсрол бол их юм 
мэдэхдээ биш. Харин би яаж 
амьдрах юм, яаж эрүүл явах юм, 
яаж хүмүүстэй зөв харилцах юм, 
яаж би өөрийгөө бүтээх юм гэх мэт 
асуултын хариултыг мэдэж байхыг 
хэлнэ” гэж хариулав. 

ЯРИА 3: МЭДЭЭЛЛИЙГ МЭДЛЭГ 
БОЛГОХ НЬ

Б.Даваасүрэн бас нэгэн сонирхолтой 
өнцөг хэлсэн нь “Бидний эргэн 
тойрон мэдээллээр дүүрэн. Гэхдээ 
бидэнд мэдлэг хомс хэвээр л байна” 
гэсэн дүгнэлт. Үнэхээр интернэтийн 
технологи бий болсноор бидний 
унших текстийн хэмжээ хэдэн зуу 
дахин ихэссэн ч мэдлэг маань 
зузаараагүй. Энэ нь бид системгүй, 
чанаргүй мэдээлэл дунд төөрснийг 
илтгэж буй аж.

“Дэлхийн түвшний менежер” 
сургалтаар хүүхэд, томчуудад 
тавьдаг нэг чухал асуулт байдгийг 
тэр сонирхууллаа. “Үүнийг мэддэг 
үү?” гэж хэзээ ч асуудаггүй, харин 
“Мэдэж авснаа хэрэглэдэг үү?” гэж 
асуудаг. Учир нь аливаа зүйлийн 
талаар уншиж эсвэл сонсож мэдсэн 
байх нь хангалттай биш, харин 
түүнийг хэрэгжүүлснээр жинхэнэ 
мэдлэг үүсдэг. Бидэнд мэдээлэл 
авах суваг дэндүү олон байгаа 
ч түүнийгээ мэдлэг болгох арга 
хэрэгслээр үргэлж дутдаг. Тиймээс 
Гүрэн академийн хичээлүүд нь 
сургалтаар мэдэж, ойлгож авсан 
зүйлсийг аль болох хэрэгжүүлж 
болохоор энгийн байлгаж 
чаддагаараа үнэ цэнтэй. Ийм 
учраас төгсөгчид Б.Даваасүрэнтэй 
эргээд холбогдохдоо “Маш сайхан 
системтэй ойлголттой боллоо” гэж 
ярьдаг байна.

Менежер хүний хувьд энэ 
нь ажлын байран дээрээ сурч 
мэдсэнээ турших, ажилтнуудынхаа 

санал бодлыг сонсох, сайжруулах 
замаар мэдлэг, ур чадварыг 
эзэмшинэ гэсэн үг. Хэрэгжүүлж 
байж нөгөө хүсээд байгаа 
нөлөөлөл, манлайлал бий 
болно. “Өөрөөр хэлбэл, Гүрэн 
академийн хичээлүүд нь ХХI зууны 
тодорхойгүй ертөнцөд менежер 
хүн яаж манлайлагч байх вэ гэдгийг 
хялбар аргаар, ойлгомжтой хүргэж 
байгаа хэлбэр” гэж Б.Даваасүрэн 
тайлбарлав.

ЯРИА 4: СЕО СОШИАЛ 
ИНФЛҮҮНСЭР БОЛОХ НЬ

“Дэлхийн түвшний менежер – 2” 
хөтөлбөрийн 12 модуль хичээлийн 
нэг нь нөлөөллийн тухай тодорхой 
заана. Б.Даваасүрэнгийн ярьснаар 
“Сошиал инфлүүнсэр” хэмээх 
"моданд" ороод буй нэр томьёо 
ч шинэ агуулгаар баяжиж, хоёр 
төрлийн инфлүүнсэр байдаг болжээ. 
Эхнийх нь амжилттай мундаг яваа, 
олон хүн дагадаг, гэхдээ хэлсэн 
үг, хийсэн үйлдэл нь бусад хүнийг 
шийдвэрээ гаргахад нөлөөлдөггүй 
инфлүүнсэр. Харин нөгөө төрлийн 
инфлүүнсэрийн үг, үйлдэл нь 
дагадаг хүмүүсийнхээ шийдвэр 
гаргахад нөлөөлдөг байна. 

Менежер, СЕО нар нь 
байгууллага доторх инфлүүнсэр 
болохын хувьд нөлөөлж чаддаг 
инфлүүнсэр байх нь ковидын дараах 

эринд бүр чухал болж байгааг 
Б.Даваасүрэн онцолсон юм. Ингэж 
чадвал ажилтнууд оффис дээрээ 
эсвэл гэрээсээ ажиллаж байгаа 
эсэхээс үл хамаарч байгууллагын 
чухал хэсэг гэдгээ үргэлж мэдрэх 
болно.

Харин ямар захирлууд 
шинэ нөхцөлд огт тэнцэхгүй вэ 
гэвэл ажилтнуудаа айдсаар 
удирддаг, өрөөнд ороод ирэхэд 
нь ажилтнууд сандарч, ажлаа 
хийсэн дүр эсгэж байвал тэр хүнд 
өөртэйгөө ажиллах цаг болжээ 
гэсэн үг. “Дэлхийн түвшний 
менежер – 2”-т үүнтэй холбоотой 
сэтгэл хөдлөлөө удирдах, хэцүү 
яриаг даван туулах, зөрчилдөөнийг 
удирдах гэх мэт хичээлүүд бий. 

Б.Даваасүрэн өөрөө захирал 
болохын хувьд бүхнийг мэдэгч, 
чадагчаас илүү бүхнийг хамтдаа 
суралцагч, ажлын байран дээрх 
харилцааны холбон тоглогч байх 
ёстой гэсэн зарчим баримталдаг. 
Судлаачид үүнийг Agile leadership 
гэж нэрлэх нь ч бий. Тодруулбал, 
захирал бол өөрөө амжилтад 
шунахаас илүү хэн нэгнийг 
амжилтад хүрэхэд нь нөлөөлдөг 
(influence to succeed) удирдагч яаж 
болох вэ гэдэг нь чухал болжээ. 
“Дэлхийн түвшний менежер – 
2” ч бас энэ тухай сонирхолтой 
контентыг амлаж байна. 

ЯРИА 5: СТЭНФОРДЫН ИТГЭЛТЭЙ 
ТҮНШ БОЛСОН НЬ

Б.Даваасүрэнг сурагч ахуйд аав, 
ээж нь “Боловсрол бол хүнийг 
өөрчлөх гол хэрэгсэл” гэдгийг сайн 
ойлгуулсан байна. Хүмүүнлэгийн 
ухааны их сургуулийг төгссөний 
дараа Англид сурч эхлэхдээ монгол 
хүүхдүүд өөрийгөө илэрхийлэх, 
шүүмжлэлтэй сэтгэх зэрэгт 
тааруухан байгааг өөрийн биеэр 
мэдэрчээ. Тиймээс ирээдүйд 

монгол хүүхдүүдэд заавал тусалж, 
боловсролд нь өөрчлөлт хийнэ гэсэн 
хэтийн зорилго өвөрлөх болжээ.

Тийм ч учраас Лондон хотын тав 
тухтай амьдрал, өндөр цалинтай 
ажлаа орхин эх орондоо ирж 
байлаа. Өнөөдөр тэр Харвард, 
Стэнфорд зэрэг дэлхийн томчуудтай 
түншийн харилцаатай болж, олон 
улсад өрсөлдөхөд шаардлагатай 
ур чадваруудыг боловсролоор 
дамжуулан Монголд нутагшуулагч 
болжээ.

2022 онд тэрбээр нэг том ажил 
төлөвлөж, АНУ-ын Стэнфордын их 
сургуультай хамтраад дунд болон 
ахлах ангийн сурагчдад зориулсан 
томоохон төсөл эхлүүлэхээр гэрээ 
үзэглэжээ. 2019 онд Гүрэн Академи 
монгол сурагчдыг Стэнфордын 
их сургуульд зуны хөтөлбөрийн 
хүрээнд сургаж байсан. Харин 2022 
онд уг хөтөлбөрийг Английн алдарт 
600 жилийн түүхтэй Этон коллежтой 
хамтран Монголдоо амжилттай 
зохион байгуулжээ. Мөн 2023 
ондоо Зүүн Өмнөд Азийн орнуудаас 
Монгол руу сурагчдыг авчирч сургах 
том амбицтай ажиллаж байна. Этон 
коллежийн заадаг хичээл нь хүүхэд 
бие хүн болж төлөвших, мэргэжил 
сонгох, мөрөөдөл зорилгоо 
тодорхойлоход тусалдаг олон 
улсын шилдэг сургалтын хөтөлбөрт 
тооцогддог. 

Гүрэн академи байгуулагдаад 
хэдхэн жил болж байгаа, танхимууд 
нь 300 хүрэхгүй метр квадрат 
талбайг эзлэх ч тэдний төгсөгчид 20 
мянгыг хол давжээ.

Стэнфордын их сургууль 
дэлхийн маш олон сургуультай 
хамтарч ажилладаг. Тэр дундаас 
гуравхан сая хүнтэй, 750 гаруй 
мянган сурагчтай Монголын нэгэн 
сургалтын байгууллагатай хамтарч 
ажиллах болсон нь бас сонирхол 
татна. Б.Даваасүрэн анх 2019 
оны Цагаан сараар Стэнфордын  

их сургуулийн Прэ-Коллежийн 
удирдлагатай уулзахаар Америкт 
очиход түүнтэй ердөө хоёрхон 
минут уулзаад “Манай менежертэй 
ярилц” гээд орхиж байв. Гэхдээ 
Гүрэн Академийн алсын хараа, 
үнэт зүйлс, үүсгэн байгуулагчийн 
тууштай байдалд итгэл төрсөн учир 
хамтын ажиллагаа энэ түвшинд 
хүрчээ. Мөн тэд Стэнфордын их 
сургуультай хамтран ажилласан нэр 
хүндээрээ Английн хаан, хунтайж 
нар нь сурдаг элитүүд бэлддэг гэх 
600 жилийн түүхтэй Этон коллежид 
тоогдож, хамтран ажиллаж чаджээ. 
Хамгийн сонирхолтой нь, өнгөрсөн 
600 жилийн хугацааанд нэг ч 
Монгол хүн Этон коллежид сураагүй 
боловч Гүрэн Академийнхан Этон 
коллежийн хөтөлбөрийг Монголдоо 
заах эрхийг шууд авсан нь 
бахархууштай санагдаж байлаа. 

“Боловсролын салбарт би 
мөнгө хийх гэж ирээгүй. Боловсрол 
бол миний насан туршийн үйл 
хэрэг” гэж Б.Даваасүрэн ярилаа. 
Сүүлийн долоон жилд тэр өөрийгөө 
боловсролын салбарт сэтгэл зүрхээ 
өгч чадна гэдгээ хангалттай мэдэрсэн 
бөгөөд гурван жилийн дараа 
гэхэд Гүрэн академиа хүүхдүүд рүү 
чиглэсэн сургалтын контентоороо 
бүсийн тоглогч болгоно гэсэн 
зорилготой ажиллаж байна. 

ЯРИА 6: БОЛОВСРОЛООР 
ДАМЖУУЛАН ӨӨРЧЛӨЛТИЙГ 
МАНЛАЙЛАХУЙ

Б.Даваасүрэн нь хөгжиж буй залуу 
манлайлагчийн хувьд нийгэмд 
эергээр нөлөөлж өөрчлөлт хийх арга 
замыг үргэлж хайдаг нэгэн. Тэрбээр 
Стэнфордын бага дунд боловсрол 
хариуцсан профессор Рик 
Соммертой ярилцаж зөвлөгөө авах 
үед багш нарт зориулсан сургалтын 
хөтөлбөр заавал хэрэгжүүлэхийг 
зөвлөж, “багш хөгжвөл улс хөгжинө” 
гэж хэлж байжээ.

Чухам эндээс 2021 онд Гүрэн 
Академийн нийгмийн хариуцлагын 
хүрээнд хэрэгжүүлсэн маш том 
ажил гэж болох “Дэлхийн түвшний 
монгол багш”  санаачилга эхэлжээ. 
Үүний хүрээнд Боловсрол, 
шинжлэх ухааны яам, үндэсний 
том компаниудтай хамтран дунд 
сургуулийн 1000 захирал, эрхлэгч, 
сургалтын менежерийг “Дэлхийн 
түвшний менежер” сургалтад 
хамруулсан юм. 

Эхний 1000 хүнийг үнэ 
төлбөргүйгээр Гүрэн Академийн 
сургалтад хамрагдсан нь үр дүнгээ 
өгч төслийг Боловсролын ерөнхий 
газрын дэмжлэгтэйгээр үргэлжүүлэн 
суралцагч багш нарын тоо 15 000 
болгосон байна. Олон мянган багш 
нарыг ийнхүү зүгээр нэг Zoom эсвэл 
Google Meet-ээр биш, мэргэжлийн 
платформ ашиглан цахимаар 
сургасан нь анхных болжээ. Хэрэв 
энэ хэмжээний агуулгыг танхимаар 
багш нарт заасан бол олон арван 
тэрбум төгрөгийн зардал гарч, тэр 
хэмжээгээр улсын төсөв дундрах  
байв. 

Боловсролын салбарт юу 
хэрэгтэй вэ гэдэг дээр нэг л зүйлийг 
тэр хатуу мэдэрсэн. Тэр нь олон жил 
туршилтын объект болж буй багш 
гэдэг хүнийг үнэ цэнтэй болгох.

Сургалтын зардлын 90 хувийг 

Үүнийг мэддэг үү?” гэж 
хэзээ ч асуудаггүй, харин 
“Мэдэж авснаа хэрэглэдэг 
үү?” гэж өөрөөсөө бас 
бусдаас асуудаг.

 “Харин хүн болгон таныг 
хоёр гараа өргөөд дэмжээд 
байвал улаан гэрэл асчээ 
гэсэн үг”

хувийн компаниуд гаргасныг 
бас онцлууштай. Учир нь төр-
хувийн хэвшил хамтарч иймэрхүү 
далайцтай том төсөл хэрэгжүүлэх 
нь нийгмийн капитал (social cap-
ital) үүсгэх том хөшүүрэг болдог. 
Тодруулбал, дэлхийн түвшний 
менежерийн ур чадвараар 
зэвсэглэсэн багш нарын сурагчид 
нь яаж хөгжихийг төсөөлөөд үзэхэд 
илүүдэхгүй.

Энэ төслийг эхлүүлэхдээ 
Б.Даваасүрэн юу руу орж буйгаа 
сайн мэдэхгүй байлаа. 10 000 
багшийг төгсгөсний дараа тэр 
багш нарын хүсэл мөрөөдөл, 
зовлон жаргалыг илүү ойлгож, 
чадахгүй байна гэж шүүмжлэхээс 
илүүтэй нөхцөл байдалдаа бодит 
дүн шинжилгээ хийж, чадахгүй 
байгаагаа хүлээн зөвшөөрч хамт 
урагшилж өөрчлөгдөх ёстойг сайн 
ойлгожээ.

Боловсролын салбарт юу 
хэрэгтэй вэ гэдэг дээр нэг л зүйлийг 
тэр хатуу мэдэрсэн. Тэр нь олон 
жил туршилтын объект болж буй 
“Багш гэдэг хүнийг үнэ цэнтэй 
болгох ёстой” гэдэг дүгнэлт юм. 
Өөрөөр хэлбэл, багшийн ажлыг 
хамгийн мундаг сурлагатай 
төгсөгчид эзэмшихийн төлөө 
тэмцэлддэг байхаар нэр хүндтэй 
болгох хэрэгтэй. Харин тийм байхын 
тулд багш нар өөрсдөө хөгжих 
шаардлагатай.

Гүрэн Академийн багш нарыг 
сайн дураараа сургасан гол зорилго 
нь ч үүнтэй холбоотой. Дэлхийн 
том корпорациудын менежер, 
захирлуудад заадаг менежментийн 
хөтөлбөрийг Хөвсгөл, Увс, Говь-
Алтайд байгаа монгол багш нар эх 
хэлээрээ заалгаж байв. Ялангуяа 
хөдөө орон нутгаас маш олон багш 
хамрагдсан нь тэд хөгжих, цаг 
үеийг ойлгох гэсэн тэмүүлэлтэй 
байгааг харуулсан. Дараа нь хийсэн 

судалгаагаар цахим хэлбэрээр 
олон улсад хүчинтэй сургалтын 
сертификатыг ингэж авч болдог 
юм байна гэдгээс багш нар их урам 
авсныг Б.Даваасүрэн ярилаа.

“Дижитал технологи ийм 
өндөр түвшинд хөгжчихсөн байхад 
Монголын сумын сургуулийн 
хүүхэд англи хэлгүйгээсээ болоод 
олон улсын сургалтын контентыг 
авч чадахгүй байна. Энэ бол бид 
өөрсдөө боловсролын хүртээмжийг 
хумиад, тэдгээр хүүхдийн 
боломжийг хаагаад байгаа гэсэн 
үг” гэж тэр онцлов. Тиймээс ч Гүрэн 
академи гэдэг байгууллага цахим 
сургалтын давуу талыг ашиглаад 
цаг хугацаа, орон зайгаас гадна 
хэлний саадыг хүртэл арилгаж, 
боловсролын салбарт өөрчлөлтийг 
манлайлахыг зорьж байгаа. 
Үүнийгээ Б.Даваасүрэн “Дэлхийд 
судлагдсан чанартай агуулгыг 
монгол хэлээр хүртээмжтэй хүргэх” 
гэж томьёолов. 

Монголд Ардын багш цолтой 
хүн олон. Гэхдээ тэдний мэдлэг, 
ур чадварыг жинхэнэ “ардын” 
болгоход цахим технологи яг 
тохирно.

Тэд гэрээсээ ч гарахгүйгээр олон 
мянган хүүхдэд нэгэн зэрэг хичээл 
заах боломжтой нь интернэтээр 
боловсролыг хүртээмжтэй болгохын 

гайхамшиг нь энэ юм. Тиймээс 
“Дижитал технологи бол дэлхийн 
боловсролтой нэг гараанаас 
гарах боломж” гэж Б.Даваасүрэн 
онцгойлж хэллээ. 

БҮХ СУРАГЧДЫГ АНГЛИ 
ХЭЛЖҮҮЛНЭ

Гүрэн Академи нь Оксфорд, Иелийн 
Их Сургуулийн хэл шинжээчидтэй 
хамтран ажилладаг, англи хэлийг 
дэлхий даяар сайжруулах зорилго 
бүхий маш амжилттай яваа "As-
trid" технологийн компанитай 
гэрээ амжилттай байгуулж төсөл 
хөтөлбөр эхэлж байна.Энэ хамтын 
ажиллагаагаар монгол хүүхдүүдийн 
англи хэл сурахад  тулгарч байгаа 
нийтлэг бэрхшээлийн талаар 
нарийн судалгаа, түүндээ үндэслэн 
мэргэжлийн багтай хамтран 
Монголын өнцөг булан бүрт байгаа 
хүүхдүүдийн англи хэлний түвшинг  
сайжруулах зорилготой аж. Мөн 
хүүхдүүдээс гадна улсын сургуульд 
ажиллаж байгаа нийт 3100 багш 
нарт технологиор дамжуулан 
дэмжлэг үзүүлэх, мөн тэдний ур 
чадварыг сайжруулах зорилготой 
юм. Монгол хүүхэд бүр орлогын 
түвшин үл хамааран Англи хэлний 
мэдлэгээ сайжруулж чадваас тэдний 
авч байгаа мэдээлэл, уншиж чадах 
ном нь хэд дахин илүү далайцтай 
болж, том дүр зургаараа Монголын 
ирэх 30 жилийн өнгө илүү тод 
болоход дорвитой нөлөөлнө гэж 
тэр үзжээ. Англи хэлний түвшин нь 
өндөр байх тусам тус улсын эдийн 
засгийн хөгжил дагаад өндөр 
байгаа талаарх Дэлхийн эдийн 
засгийн форумын судалгааг тэрээр 
сонирхуулсан нь анхаарлыг минь 
үнэхээр татаж байлаа.  Боловсролыг 
тэгш, хүртээмжтэй болгох түүний 
үйл хэргийн бас нэгэн том чиглэл 
ийнхүү эхэлж байна.

Менежер эсвэл захирал 
болохоороо хүн өөрийгөө 
бүхнийг мэддэг, чаддаг 
мундаг хүн болгох гэж 
дүр эсгэдэг алдаа олон 
компани дээр гардаг.

8888 2758,  8888 6058

“УУЛЫГ ӨРГӨЖ УСЫГ ЭРГҮҮЛ” 
ГЭВЧ ЭХЛЭЭД МЭНД ОРШ! 

“Сэтгэл хөдлөлд хяналтаа алдаж, 
хожим нь харамсахуйц зан байдал 
гаргасан хүмүүсийн олон түүхийг 
бид мэднэ шүү дээ”  гэж хичээлийн 
үеэр багш онцлон хэллээ. Яг энэ 
үед нэгэн гашуун түүх нүдний 
өмнө бууж ирэх нь тэр. Би анхны 
байгууллагаасаа гарах өргөдөл өгөх 

үедээ удирдлагатайгаа маргаж, 
уйлж, уурандаа бие биедээ хэлэхийг 
хүсээгүй үгс хэлж, харилцаагаа 
төгсгөж одов. Хэдэн жилийн дараа 
эргээд эвлэрэн харилцаагаа 
сэргээсэн л дээ. Гэхдээ үүнээс 
хойших төвөгтэй харилцаа ба эвгүй 
яриануудыг хурцатгахгүй ч гэлээ 

хэрхэн удирдаж эерэг чигт эргүүлэх 
учраа олоогүй л өдий хүрсэн юм. 

Харин “Дэлхийн түвшний 
менежер” хөтөлбөрт сурсан 
хичээлүүдээр зөрчлийг даван 
туулах ур чадвараа хөгжүүлэх 
аргуудыг мэдэж авч, өрсөлдөх 
чадвараа үлэмж ахиулж чадсандаа 

ИРЭЭДҮЙН УР ЧАДВАРУУД

Б.ЭНХЦЭЦЭГ

олзуурхаж буй учир та бүхэнд 
туршлагаа ийн хуваалцаж байна. 
Учир нь, надтай адил энэ тал 
дээр өөрийгөө сул хөгжүүлсэн 
олон менежер байдгийг 
энэхүү сургалтын хөтөлбөрийн 
зохиогч “Global Growth Insti-
tute”-ийнхний хийсэн судалгаа 
харуулжээ. Тодруулбал, дийлэнх 
менежерүүд цаашлаад дээд 
түвшний удирдлагууд хүртэл 
зөрчлийг таслан зогсоох нүүр 
тулсан уулзалтаас халширч зугтан 
бугшруулснаар харилцаа нурж, зам 
салахад хүргэдэг байна.Энэ бол 
хамгийн том алдаа ба ажилтнууд 
дийлэнхдээ байгууллагаа бус 
удирдлагаа орхидог гэдгийг багш 
нар нь онцлов. Юуны түрүүнд 
хэцүү яриаг хийх хэрэгцээ 
шаардлагыг хэрхэн багасгах талаар 
бодох нь илүү чухал аж. Хэрэв 
менежерүүд хүмүүстэйгээ тогтмол, 
чанартай бөгөөд ганцаарчилсан 
ярилцлага хийдэг бол асуудлыг 
газар авахаас өмнө тодорхойлж, 
төвөгтэй  харилцаа үүсэхээс урьтаж 
шийдвэрлэх боломжтойг ойлгож 
авлаа. Хичээл бүрт хэрэгжүүлэлтийн 
практикал 7 түлхүүр аргуудыг зааж 
өгч, практик ажил хийлгүүлдэг нь 
ашиглаж дадахаас өөр аргагүйд 
хүргэдэг юм шиг. 

Монгол улстай зэрэгцэн 50 гаруй 
оронд саяхан нээлтээ хийсэн Global 
Growth Institute-ийн менежментийн 
шинэ хөтөлбөр “Дэлхийн түвшний 
менежер-2”-т суралцах эхний ангид 
багтсанаар аялал эхлэв. Хичээл 
үзэх платформ руугаа нэвтэрч 
ормогц, 12 сэдэв жирийтэл цуварч 
харагдах бөгөөд “Wellbeing” буюу 
бие-сэтгэлийн эрүүл мэнд сэдэв 
хамгийн түрүүнд сонирхол татав. 
Харин дараа нь дээр дурдсанчлан 
Зөрчлийг Даван Туулах хичээл 
анхаарал татаж судалсан билээ. 
Дарааллаар нь судалбал илүү 

цэгцтэй ойлголт авна гэж Монгол 
дахь хөтөлбөрийн лиценз эзэмшигч 
Гүрэн Академиас хичээл эхлэхэд 
зөвлөж, дэлгэрэнгүй зааварчилгаа 
өгсөн. Сонирхол татсан хоёр 
хичээлээ үзэж хорхойгоо дарсны 
дараа харин хэлснийх нь дагуу 
эхнээс нь дарааллаар нь үзэв. 

Well-Being хичээлийн видеог 
эхлүүлэхэд “Бид бүгд ажил 
амьдралдаа ачаалал, дарамтыг 
тэсвэрлэн амьдарч байгаа ба энэ нь 
хэзээ ч арилахгүй” гэж хөтөлбөрийн 
зохиогч, багш Вейн Кларк онцлон 
хэлэв. Тиймээс энэ дарамт, шахалтыг 
өөрийнхөө төдийгүй удирдаж буй 
хүмүүсийнхээ мэнд оршихуйн төлөө 
давж сурах арга, хэвшлүүдийг энэ 
хичээлээр өгөхөөр онцолжээ. 

Миний бие 10 жил, амралт 
багатайгаар компьютер ширтэж, 
бөгтийн сууж ажиллахдаа 
нуруундаа “суулт” үүсгэж, нүдний 
хараагаа муутгасан хүн л дээ. 
Үүнийг дагаад бүтээмж буурч, 
өдгөө ажилдаа нуруугаа авхуулсан 
морь адил идэвх багатай ханддаг 
болчихсноо анзаардаг байв. Харин 
энэхүү хөтөлбөрийг дуусгасны дараа  
жишээ нь, S.H.E.D хэмээх дадлыг 
мэдэж авч, хэрэгжүүлж байгаа нь 
ажил амьдралынхаа тэнцвэрээ олох 
зөв тэнцвэрт хөтлөгдөж чадсан гэж 
харж байгаа

S- sleep-унтаж амар
H-hydrate- ус уу
E-exercise –дасгал хий
D-diet- зөв хоолло. 
Дээрх дадлыг хэрэгжүүлэх гэж 

оролдохдоо стресст орж, эсвэл 
өөртөө хэт хатуурхах хэрэггүй ба 
хэсэг бүр дээр бага багаар сайжрах 
гэж хичээ гэж зөвлөдөг нь оновчтой 
бөгөөд дарамт бага санагдаж, 
олзуурхсан. Жишээ нь би одоогоор, 
дасгал хийхээ тогтмолжуулж зөв 

хооллоход мэдлэгээ сайжруулж 
туршиж байна. 

Миний хувьд чанартай агуулга 
бүхий олон улсын хэмжээний 
богино сургалтад жилдээ нэг 
удаа суралцаж, өөртөө хөрөнгө 
оруулж, ур чадвараа ахиулж 
байя гэж шийдсэн учир энэхүү 
“Дэлхийн түвшний менежер-2” 
сургалтад бүртгүүлж, сурч дууслаа. 
Зөрчлийг удирдах болон Хэцүү 
яриаг хэрхэн өрнүүлж даван туулах 
тухай хичээлүүд яг надад тулгардаг 
асуудлуудыг онож, өөрчлөлт авчирч 
чадаж байна гэж баярлан ахиуллаа. 
Араас нь Санал Шүүмж өгөх чадвар, 
EQ ур чадвар, Өөрчлөлтийг удирдах 
гэх мэт хичээлүүд нь эвлүүлдэг 
тоглоомын дутуу хэсэг мэт нөхөж 
дүүрэх ажээ. Яг л нэг зөв гогцоог 
татахад сайн үр дүнгүүд ар араасаа 
хөвөрч байгаа шиг 12 сэдэв хичээл 
хоорондоо уялдаж, нэг нь нөгөөгөө 
дэмжиж, цэгцэрч цогц болж байв. 

КОМПАНИ БОЛ ТОГЛОЖ 
НААДДАГ СОЁЛ АМРАЛТЫН 
ХҮРЭЭЛЭН БИШ. ГЭХДЭЭ…

Хэсэг хугацаанд дөнгөж ажилд 
орж байсан үеэ дурсацгаая. 
Карьерынхаа эхэн үе рүү очицгооё. 
Менежерийнхээ тухай бодож, 
бас компанийнхаа талаар ямар 
сэтгэгдэлтэй байснаа санацгаая. 
Маргааш ажилтай гэж бодохоор 
өмнөх орой нь танд ямар санагддаг 
байв? Ажлын долоо хоног дуусахад 
ямар мэдрэмж төрдөг байсан 
билээ? Менежерээс чинь мессеж 
ирэхэд Та ямар хариу үйлдэл 
үзүүлдэг байв? 

Эерэг сөрөг ямар ч мэдрэмжүүд 
төрж байсан бай, үүнд таны өмнөх 
удирдлагууд сайнаар бас муугаар 
хүчтэй  нөлөөлж байсантай санал 
нэгдэх биз ээ. Жишээ нь зарим 
нь Таныг ажлаа орхиход хүргэж 

байсан бол зарим нь урт хугацаанд 
мөр зэрэгцэн ажиллахад хүргэсэн 
байх. Тэгэхээр ажилтны сэтгэл 
ханамжийг үл огоорох боломжгүй. 
Ялангуяа үзэл бодлоо илэрхийлэх 
сонирхол өндөртэй, шударга ёсыг 
хангуулж, нийгмийн үнэт зүйлд 
оролцоотой байхыг анхаардаг 
шинэ үеийнхнийг сонсон ойлгож 

хөгжүүлэх, залах чадварыг сурах 
шаардлага тулчихаад байгааг уг 
хөтөлбөрийн Манлайлагч байх нь 
болон EQ ур чадварын хичээлүүдээс 
ойлгож авлаа.  Түүнчлэн өөрчлөлт 
нь шинэ тогтонги байдал болж 
хувирсан учир бид Өөрчлөлтийг 

удирдах чадварыг эзэмшиж, 
багтайгаа хамт дасан зохицож, 
цочрол багатай давах, амжилт 
болгон хувиргах арга барил руу 
шилжихэд түлхэгдчихлээ. Үүнд 
судлагдаж, туршигдаж батлагдсан 
агуулгатай энэ мэт сургалтын 
сайн хөтөлбөрүүдийг хурдтай 
оруулж ирж өөрийгөө болон багаа 

хөгжүүлж, байгууллагын соёлыг 
тасралтгүй хөгждөг, өөрчлөлтөд 
бэлэн болох шаардлагатай. Олон 
удирдагчид байгууллагын соёлоо 
өөрчлөх тухай ярьдаг ч, 90% нь 
өөрчилж чаддаггүй гэж 2021 
оны Менежментийн судалгаанд 

дурджээ. Олон хүмүүсийн хувьд 
хуучин дадал зуршлыг өөрчилнө 
гэдэг тун амаргүй даваа тул, нэгэнт 
өөрчлөлт хийхээр шийдсэн бол урт 
хугацаанд аажим бэлдэж, байнга 
сорих хэрэгтэй аж. Ингэж л соёлыг 
өөрчилдөг байна. Ихэнх хүмүүс 
хэтэрхий эрт бууж өгдөг тул ямар ч 
өөрчлөлт гардаггүй. 

Ажилтны сэтгэл ханамж 
дээшлэхэд, байгууллагын 
соёл, баг хоорондын харилцаа 
илүү нягтаршиж, дагаад ашиг 
орлого нэмэгдэж, харилцагч 
үйлчлүүлэгчдэд тавих анхаарал 
халамж нэмэгддэг дам нөлөөтэй.

ШИНЭ ҮЕИЙНХНИЙ АЖЛЫН 
СЭТГЭЛ ХАНАМЖ: Компани бол 
тоглож нааддаг соёл амралтын 
хүрээлэн биш л дээ. Гэхдээ л  шинэ 
үеийнхний сул ба давуу талыг 
ойлгохгүйгээр, “одоогийн залуус 
хачин болжээ”  гэсэн хандлагаар 
түлхэх нь бид хэт хэвшсэний шинж 
юм байна гэдгийг ойлгож авлаа.  
Тухайлбал байгууллагуудад “chief 
employee experience officer”-ын 
албан тушаалыг сүүлийн үед 
бий болгож, ажилтнуудын сэтгэл 
ханамжийг ажиглаж, нөлөөлөгч 
хүчин зүйлсүүдийг тооцоолж буйг 
энэхүү хөтөлбөрийн хүрээнд мэдэж 
авлаа. Ажлын долоо хоног тутам 
бидэнд төрж буй сэтгэгдэл, туршлага 
байгууллагын талаарх бидний 
дүгнэлтийг хэлбэржүүлж байдаг.  
Цар тахлаас үүдэн, дэлхий даяар 
хүмүүс өөрийн оршин тогтнож 
буй шалтгаанаа эргэн харж, засан 
сайжруулж байгаагийн нөгөө талд 
сөрөг үр дагавар нь хүний нөөцийн 
хомсдол. Тэгэхээр нэгт авьяас ур 
чадварыг нь бүрэн нөөц боломжид 
нь тултал хөгжүүлэх, цаашлаад 
хөгжүүлсэн мэргэжилтнүүдээ аль 
болох удаан тогтоон барих гэсэн 
хоёр сорилт байгууллагуудад 
тулгарч байна.

Нэг ажилтны тань яриа 
олон нийтийн санаа бодол 
болж нөлөөлөх боломж урьд 
хожид байгаагүй өндөр  болсон. 
Товчхондоо ажилтнаа гомдолтой 
удаан байлгаж болохгүй гэсэн үг.

Тэгэхээр өдгөө “Employee ex-
perience officer” нь эхний өдрөөс 
сүүлийн өдөр хүртэл бүх албан 
тушаалд буй ажилтнуудын хувьд 
энэ долоо хоног ямар өнгөрөв 
гэдгийг тооцоолж сэтгэл ханамжийг 
хянах, дээшлүүлэх үүрэгтэй. 
Ажилтны сэтгэл ханамж дээшлэхэд, 
байгууллагын соёл, баг хоорондын 
харилцаа илүү нягтаршиж, дагаад 

ашиг орлого нэмэгдэж, харилцагч 
үйлчлүүлэгчдэд тавих анхаарал 
халамж нэмэгддэг дам нөлөөтэй 
аж. Энэ бүгд нь биднийг тухайн 
байгууллагад хэр удаан ажиллах, 
ямар хичээл зүтгэл гаргах, түүгээр ч 
зогсохгүй байгууллагынхаа талаар 
хэрхэн ярихад маань нөлөөлдөг. 
Бидний амьдарч буй сүлжилдсэн 
ертөнцөд, нэг ажилтны тань яриа 
олон нийтийн санаа бодол болж 
нөлөөлөх боломж урьд хожид 
байгаагүй өндөр  болсон. 

АЖЛЫН БАЙРАН ДЭЭР 
НӨЛӨӨЛӨГЧ БАЙ

Шилдэг удирдагчид, дундаж 
удирдагчдыг бодоход хүмүүсийн 
талаар илүү мэдлэг, ойлголттой 
байдаг нь тохиолдол биш ээ. Аугаа 
удирдагчдын түүхийг сөхвөл, 
дагагчид нь  тухайн удирдагч эсвэл 
менежерээ өөрсдийг нь хэрхэн сайн 
ойлгож, үргэлж сайшаан дэмждэг 
байсныг ам уралдан гэрчилцгээдэг. 
Тэгэхээр энэ нь ажил гэхээс илүү 
хүн бүрийн өөр байдлыг ойлгож 
манёврлах мэдрэмжийн асуудал 
болж хувирч байгаа юм. Олон 
гүйцэтгэх захирлуудын бидэнд “Тэд 
нэг мэдэхэд л энэхүү албан тушаал 
хариуцлага өөр дээр нь ирчихсэн” 
гэж хэлдэг. Санамсаргүй хувь тохиол 
гэхэд дэндүү азтай биш гэж үү? 
Шилдэг гүйцэтгэх захирлууд нэг бол 
бусдаас шаргуу хөдөлмөрлөснийхөө 
төлөө, эсвэл эргэн тойрны хүн бүрт 
илүү анхаарал, халамж тавьсныхаа 
улмаас энэ албан тушаалд хүрдэг. 
“Ямар ч шидэт тоосонцор байхгүй. 
Харин шаргуу хөдөлмөр, тууштай зан 
чанарын үр дүн” гэж Манлайлагч 
байх нь хичээл дээр яригддаг.

Бид өөрийнхөөрөө дайрахаа 
больж, олон талын харьцуулалт 
бүхий жишээ, үлгэрлэл, нөхцөл, 
харилцаа гэх мэтийг эрэлхийлж, 

харах хэрэгтэй. Ингээд ирэхээр, 
багийнхаа буюу хүмүүсийнхээ 
бүтээсэн үнэ цэнийг илүү тод олж 
харж, үнэлнэ. Ажлын таван өдөр 
маш их зүйлс өрнөдөг. Бараг л 
талаас илүү хугацаанд нь ажлын 
байран дээрээ байгаа учир энэхүү 
орчин эерэг тааламжтай, урам 
зориг төрүүлэм, гомдол багатай 
хүмүүстэй байх хэрэгтэй шүү 
дээ. Үүнд удирдлагууд гол үүрэг 
гүйцэтгэх бөгөөд, бусдын оронд 
өөрийгөө тавьж үзэх EQ ур чадвараа 
урдаа тавьж сонсон эерэг харилцааг 
бүтээж, хамгаалж үлдэхэд түлхүү 
зорьдог байхыг зөвлөжээ. Тиймээс 
хэцүүхэн нүүр тулсан яриаг яаж 
хийх вэ гэж бодохоос илүү хэрэгцээ 
шаардлагыг хэрхэн багасгах талаар 
бодох нь илүү чухал аж. Хэрэв 
менежерүүд хүмүүстэйгээ тогтмол, 
чанартай бөгөөд ганцаарчилсан 
ярилцлага хийдэг бол асуудлыг 
газар авахаас өмнө тодорхойлж, 
төвөгтэй  харилцаа үүсэхээс урьтаж 
шийдвэрлэх боломжтой.

Би бээр үндсэндээ хүмүүсээ ур 
чадвар, хүч чадлаа бүрэн дайчлан 
сайн ажиллаж, өндөр гүйцэтгэлд 
хүргэхэд нөлөөлдөг “урлагийн” 
тухай л сурч, бие ба сэтгэлийн 
өрсөлдөх чадвараа нэмэгдүүлж 
чадлаа. Үүнд миний оролцоо 
бол өөрийгөө хөгжүүлж, багаа 
хөгжүүлэхээс эхтэй учир ийнхүү 
ДЭЛХИЙН ТҮВШНИЙ МЕНЕЖЕР-2 
хөтөлбөрийг судлав. Дээрх 
хичээлүүдийн турш хамгийн их 
сонссон үг бол “БУСДЫГ СОНС” 
гэдэг байсныг онцолмоор байна. 
Энэ цаг үе биднийг маш муу 
сонсогч болгож, харилцааны 
явцад үргэлж давж дуусгах гэсэн 
дотоод хандлагыг дэвэргэж байгаа. 
Вейн багш “Та харилцааны ур 
чадвараараа л хэр сайн менежер 
болох дүнгээ эцэст нь тавиулна 
гэдгээ санаарай”  гэж хэлдэг. 

Вейн Кларк  нь менежментийн 
зөвлөх үйлчилгээ, компанийн 
сургалтаар мэргэшсэн “Glob-
al Growth Institute”-ийн үүсгэн 
байгуулагч. Түүнийг HR MAGA-
ZINE 5 удаа дэлхий даяарх хүний 
нөөцийн салбарт хамгийн өндөр 
нөлөө гаргасан их сэтгэгчдийн нэг 
гэж тодорхойлсон билээ. Учир нь 
тус компанийн World Class Man-
ager TM хөтөлбөр 50 гаруй оронд 
түгж, олон зуун байгууллагын 
ажилтнуудын оролцоо-гүйцэтгэл 
сайжрахад нөлөөлсөн. 

Вейний хувьд өдийг хүртэлх 20 
жилд дэлхийн даяар 700 гаруй CEO, 
удирдлагын багт зөвлөн ажиллаж 
ирж, Лондонгийн Их сургуульд зочин 
багшаар, “BBC breakfast” өглөөний 
мэдээнд экспертээр байнга 
оролцож, олон нийтэд мэдлэгээ 
хуваалцдаг. Түүнчлэн Английн 
Олон улсын худалдааны танхимд 
Экспортын зөвлөх мөн давхар хийж, 
улсынхаа хөгжилд хувь нэмрээ 
оруулж байна. 

“World Class Manag-
er” хөтөлбөрийг Монголд 
амжилттай нутагшуулан 17.000 
мэргэжилтнийг сургасан Гүрэн 
Академийн баг Global Growth Insti-
tute-ийн Лондон дахь төв оффист 
очиж, менежментийн акулуудтай 
уулзалт хийжээ. Энэ үеэр Вейн 
Кларктай ярилцлага хийснийг Танд 
хүргэж байна.

 -Менежментийн сургалт, ном 
олон байдаг болсон энэ үед яагаад 
Та бүхэн менежментийн хөтөлбөр 
боловсруулах хэрэгтэй юм бэ ? 

-Энэ хүртэл ирж, уулзаж буйд 
талархаж байна. Монголд очиж, 
хамтран ажиллах гэрээ зурснаас 
хойш 4 жил болжээ. 

Би эдийн засагч мэргэжилтэй. 
Ажлын гараагаа аудитын Deloitte 
компаниас эхлүүлж, түүнээс хойш 
мэргэжлийн зөвлөх үйлчилгээний 
компаниудад 10 гаруй жил 
ажилласан. Дараа нь “The Sun-
day Times; 100 best companies” 
жагсаалтыг гаргаж, тэдгээр шилдэг 
компаниудад менежментийн 
зөвлөгөө үзүүлдэг компанийн 
удирдлагын багт ажиллаж байлаа. 
Энэ үед миний өдөр тутмын 
ажил бол CEO нарт ажилтнууд 
нь ямар санал сэтгэгдэлтэйгээр 
ажиллаж буй талаар санал шүүмж 
өгөх байсан. Уулзсан бүх л “том” 
дарга, удирдагчид менежментээ 
сайжруулмаар байна гэдэг ганц 
л хэрэгцээг онцолдог. Харин 
дундын менежерүүд ажлынхаа 
давшгүй ихийг мөн дарамттай 
олон үүрэгтэйг хуваалцдаг. 
Бүтээгдэхүүн өгч, үйлчилгээ үзүүлж 
буй галын шугамныхан болохоор 
өдөр тутмын ажил үүрэгтээ сэтгэл 
ханамжгүй байдаг. Энэ хэсгийнхний 
хувьд дийлэнхдээ дундын 
менежерүүдтэйгээ хэр харилцаа 
холбоо тогтоосноос нь ажилдаа 
дуртай байх эсэх нь шийдэгддэг. 

Байгууллагуудын үйл ажиллагаа 
сайжрахад амин гол үүргийг 
менежерүүд л гүйцэтгэдэг ба тэд 
нарт төвлөрч ажиллах ёстойг бид гүн 
ойлгосон. Тиймээс “Global Growth 
Institute”-ийг үүсгэн байгуулаад, 
одоо 10 жил болж байна. Энэ 
хугацаанд дэлхий даяар 50 гаруй 
оронд аялж, захирлууд менежерүүд, 
ажилтнуудтай уулзаж судалж, 
тэдний сайн туршлагуудыг нийтлэг 
алдаануудтай нь цуглуулж судалсан. 
Шинэ Зеландаас Бразил хүртэлх 
өргөн уудам нутагтай, олон хүн 
амтай орнуудад судалгаа хийсэн. 
Сүүлийн 4 жилийн судалгаанд 
Монголд суралцагсдын сэтгэгдэл, 
хэрэгцээ бас туссан байгаа. Дэлхийн 
дээрх хамгийн шилдэг менежерүүд 
бидэнтэй арга барилаа хуваалцдаг 
нь World Class Manager хөтөлбөр 
төрөх үндсэн өгөгдөл болсон. 
Нэмээд олон түвшинд явуулдаг 
судалгаанууд мөн нөлөөлдөг. Бид 
саяхан ирээдүйн өөрчлөлтүүдийг 
угтан менежерүүдийг бэлдэх 
зорилгоор  World Class Manag-
er-2 шинэ хөтөлбөр зах зээлд 
нэвтрүүлсэн. 

-Олон орны суралцагсадтай 
харьцуулахад монголчуудын 
суралцсан байдал, үр дүн гаргасан 
байдал хэр байна вэ?

-Анх Монгол орноос санал аваад 
гайхсныг нуух юун. Хүн амынхаа 
тоотой харьцуулаад бодсон ч олон 
салбарын хүнийг богино хугацаанд 
сургаж, олон харилцагчидтай болж, 
бүх л хамтралуудаа үр дүнтэй 
үргэлжлүүлж байгааг харахад World 
Class Mongolia болгож нутагшуулж 
чаджээ. Ийм өргөн цараатай үр 
нөлөөг огт хүлээгээгүй байлаа. 
Дээр нь өдийг хүртэлх хугацаанд 
монголчуудын потенциаль, бусад 
улсад үлгэрлэн харуулж болох олон 
үйлчилгээ, санаа, бүтээгдэхүүн 
байгааг олж харсан. Тэгэхээр цаашид 
Монголчуудын юу чаддагийг дэлхий 

ЗАЙНААС 
АЖИЛЛАХАД БУС 
МЕНЕЖМЕНТИЙН 
УР ЧАДВАРТ 
АСУУДАЛ 
БАЙНА

нийтэд харуулахад туслах хөтөлбөр 
байх болно гэж харж байгаа. 

Монгол улс алслагдмал, далайд 
гарцгүй орон учраас, дотогшоогоо 
чиглэсэн хандлагатай байх нь нэлээд 
олон тохиолдолд ажиглагдсан. 
Тэгэхээр өөрсдийнхөө юу, юун 
дээр илүү сайныг бас төдийлэн 
сайн анзаарч, харьцуулж давуу 
талаа болгохдоо сул ажиллаж 
байх шиг.  Жишээ нь, Монгол 
улсыг оруулалгүйгээр тооцож 
үзэхэд, хөтөлбөрт дэлхий даяар 
суралцагсдын 20-25 хувь нь 
бүрэн үзэж, сертификатын болзол 
хангадаг. Дийлэнх хүмүүс энд 
тэндээс нь үсэрч үзэж судлах дуртай 
байдаг. Харин Монгол дангаараа 80-
85 хувь гүйцэтгэлтэй байдаг. Гүйцэд 
үзэж буй монголчуудын тестийн 
хариу ч сайн байдаг, практикал 
хэрэгжилт нь сэтгэгдэл, судалгаагаар 
үр дүнг бидэнд харуулдаг.  

12 цуврал хичээлийг зүгээр 
санаандгүй дарааллаар 
тавьчихдаггүй.  Яг жорын дагуу 
хоолоо хийвэл амттай болдог 
болохоос өндөг орох байсныг 
мартчихсан байвал ямар болох нь 
тодорхой. Түүн шиг энэ хөтөлбөрт 
агуулгын дараалал, хэрэгжилтийн 
тооцоог ажилтай нь уяад олон жил 
нарийн судлаад тооцчихсон байдаг. 

-Танай зах зээлд нэвтрүүлсэн 
шинэ хөтөлбөрийг харахад EQ-г 
манлайлалд ашиглах, Няцашгүй 
чанараа сайжруулах, Зөрчлийг 
удирдах, Өөрчлөлтийг даван 
туулах, Көүчинг, Ажил даалгах, 
Ажлын орчинд нөлөөлөгч байх 
нь гэх мэт шинэлэг сэдвүүд нэлээд 
байна. Яагаад ийм ур чадварууд 
илүү хэрэгтэй байна вэ?

-Бид хөтөлбөрт маань 
суралцаж байсан олон мянган 
менежерүүдээсээ “Одоогийн 
нөхцөл, өөрчлөлтүүдийг тооцоод 
харахад ямар дадал зуршил, 
ур чадварууд хамгийн чухал 

ВЕЙН КЛАРК: 

МЕНЕЖЕРЭЭС МАНЛАЙЛАГЧИД ДЭВШИХҮЙ

хэрэгтэй вэ?” гэдэг асуултад хариу 
авч уулзсан. Гарамгай шилдэг 
менежерүүдийг бид нэмэлт санаа 
оноо өгч, өөрсдийн сайн туршлагаа 
хуваалцаж, дараагийн шинэ залуу 
менежерүүдэд тус болоход хөхиүлэн 
дэмждэг. Түүнчлэн, цар тахлын үед 
менежерүүд илүү идэвхтэйгээр 
судалгаанд оролцож, цаашид 
шинэ хөтөлбөрт заавал багтаах 
шаардлагатай зүйлсийг нэлээд 
нухацтай сайн оруулж ирсэн. Зөвхөн 
манай байгууллагад ажилладаг 
хэдхэн мэргэжилтнүүдийн санаа 
бодлоор агуулгыг бүрдүүлж 
болохгүй. Менежерүүд өөрсдийн 
амжилт сорилтод тулгуурлан 
саналуудаа тусгаж байх нь илүү бодит 
болоход тусалдаг. 

Цар тахлын хүнд үед “ Танд яг 
одоо юу хэрэгтэй байна вэ?” гэдэг 
ганц асуулттай судалгааг манай 
байгууллагын Агуулга хөгжүүлэлтийн 
дарга Марк Вег амжилттай хийж, шинэ 
хөтөлбөр боловсруулалтад хүчтэй 
ахиц гаргасан. Цаашид үргэлжлэн 
гарч ирэх шинэ  олон өөрчлөлтүүдийг 
угтаж, менежерүүд ямар ур 
чадварууд эзэмших ёстойг бид 
судлан гаргаж ирж, шинэ хөтөлбөрөө 
боловсруулсан. 

-Зорилгоо тодорхойлох, Цагийн 
менежмент, Харилцааны ур чадвар 
гэх мэт зөөлөн ур чадваруудын 
сургалт маш олон байдаг. Гэтэл 
улиг болсон ойлгомжтой ч юм 
шиг сэдвүүдээр энэ цаг үед яагаад 
суралцаад сууж байх хэрэгтэй юм бэ?

-Онлайн платформгүй байхдаа 
бид хөтөлбөрөө шууд LIVE вэбинараар 
байгууллагуудад заадаг байлаа. 
Жишээ нь дунд шатны 60 менежер 
суралцана гэдэг мэдээлэл бидэнд 
ирсэн байтал, яг хичээл орох үед 80 
хүн ороод ирдэг байв. Тэгээд яагаад 
илүү олон хүн орж ирээд байна вэ 
гээд харахаар дийлэнхдээ дээд шатны 
удирдлагууд нь байж таардаг. Тэдний 
хувьд дунд шатны менежерүүдийнхээ 

суралцаж буй үндсэн ур чадварууд 
болох хурал удирдах, цагийн 
менежмент, ажил даалгах, 
харилцааны ур чадвар гэх зэргийг 
адилхан л суралцах шаардлагатай 
бас хүсэлтэй байдаг. Зарим нь наана 
хүлээн зөвшөөрөхийг хүсдэггүй ч, 
бүрэн эзэмшиж, үр дүнтэй ашиглаж 
чаддаггүй олон захирал бий

Тэгэхээр бид үндсэн ур 
чадваруудыг багтаасан World Class 
Manager-1 /WCM-1/ хөтөлбөр 
хуучрахгүй бөгөөд цаашид хэрэгцээ 
нь нэмэгдэн оршсоор байх болно 
гэдгийг судалгаа, туршлагуудаасаа 
харж байгаа. Байшин барихад 
тогтоон барьдаг даацын ханууд 
шиг бат бөх оршсоор байх болно. 
WCM-1 үндсэн даацын ханууд бол, 
WCM-2 нь дараагийн түвшинд гаргах 
чанартай тоноглолууд нь юм. 

-Грект болсон “Delphi Econom-
ic Forum”-ын үеэр удирдлагын 
түвшнийхний сайн ажиглаж, ажлаа 
төлөвлөх ёстой чиг хандлагуудын 
талаар онцлон ярьсан. Үүнийгээ 
бидэнтэй товч хуваалцаач?

-Дэлхийн ТОП 10 нягтлан 
бодох бүртгэлийн компанийн нэг 
“Crowe Global” -тай хамтарч байгаа 
хүрээндээ бид Дэльфи форумд 
оролцсон. Бид ‘ухаалаг шийдэл 
ба ухаалаг аргазүй’ гэдэг дээр 
төвлөрдөгөөрөө үндсэн зорилго, 
чиглэлээрээ огтлолцдог. Тус 
компани олон жил байгууллагууд 

доторх ухаалаг шийдвэр гаргалт 
ямар байдгийг судалж, тогтоож 
ирсэн туршлагатай. Үндсэндээ 
ухаалаг шийдвэр гаргалтыг 4 
түлхүүр баганатай гэж үздэг. 
Өсөлт, Инноваци, Шийдэмгий 
давшингуй байх, Төрөлжмөл байдал. 
Менежментийн ертөнцийн шинэ 
тоглогч бол Та энэ дөрвийг хэзээ 
ч битгий мартаарай. Шийдэмгий 
байна гэдэг нь энтрепренерийн 
сэтгэлгээ учраас хөдөлгүүр гэсэн 
үг. Байгууллагын ба хувь хүний 
өсөлт хөгжилд төвлөрөх нь түлхүүр 
үүрэгтэй. Харин инноваци бол 
менежерүүдийн хувьд төдийлэн 
анхаардаггүй бас нэг чухал багана. 
Дэлхий даяар байгууллагууд бүтээлч, 
хамгийн ухаантайг л ажилд авахыг 
чармайж байдаг ч, олон янзын 
соёлтой, түүхтэй хүмүүсээр багаа 
бүрдүүлж төрөлжүүлэх нь аливааг 
өргөн хүрээнд харах боломжийг бий 
болгодог. Энэхүү 4 үндсэн багана 
байгаа эсэхийг харж тооцож оруулж 
ирэх нь менежер, дарга нарын хувьд 
цаашид заавал хийх зүйл байх болно 
гэж би онцолж ярьсан. 

-Та бүхэн цаашид ирээдүйн 
ямар хэрэгцээнд тулгуурлаж, шинэ 
агуулга бүтээж байна вэ? 

-Сэтгэлзүйн эрүүл мэнд, Олон 
янзын соёлтой хүмүүсийг нэг 
баг болгож ажиллуулах, Ажлын 
байрны дарамт шахалтын үед 
менежерүүд ямар үүрэг гүйцэтгэж 
оролцох вэ гэх зэрэг шинэ агуулгын 
хүрээнд хөтөлбөр боловсруулж 
байна. Энэ бол менежерүүдийн 
хувьд яах учраа олдоггүй хамгийн 
төвөгтэй сорилтууд байдаг. Тиймээс 
тэдгээрийн хүрээнд менежерүүдийн 
хийж чадах зүйлсийг илүү тодорхой 
болгож тусална. 

-Сэтгэлзүйн эрүүл мэнд дэлхий 
даяар нэлээд хүч түрж байна. Танай 
шинэ хөтөлбөрт бас орсон байна. 
Байгууллагуудад энэ хүрээнд хэрхэн 
тусалж чадах вэ?

-Дэлхий даяар байгууллагууд 
хүмүүсийнхээ бие-сэтгэцийн эрүүл 
мэндийн байдалд хүчтэй анхаарч 
эхэлж байгаа учраас энэхүү #well-
being гэдэг өдгөө хувьсал шиг хүч 
түрж байна. Байгууллагуудын үнэлж 
баршгүй хөрөнгө нь ерөөсөө л хүн. 
Авьяас чадвартай хүмүүсийг олоод 
оруулсны дараа ажилдаа дуртай 
байх улмаар авьяас ур чадвараа 
бүрэн зориулж гаргах юу юу хэрэгтэй 
вэ гэдгийг л менежмент гэдэг зүйл 
шийдэж байгаа.

Сэтгэцийн эрүүл мэндийн 
асуудал ноцтой асуудал болж 
байгааг бид эргэн тойрондоо 
хараад гэрчилж байна. Азаар 
байгууллагууд энэ асуудал дээр 
хүчтэй арга хэмжээнүүд авч, 
шийдэх гэж оролдож буйд бид их 
талархаж хүлээн авч, чадах бүхнээ 
дайчилж байгаа. Түүний илрэл бол, 
саяхан ил болгосон “Эрүүл мэнд 
оршиж, нөхцөл байдлаас хурдан 
сэргэх” чадвар хичээл юм. Энэ 
сэдвээр илүү нарийн хичээлүүд 

цаашид ч хөгжүүлж байна. 
-Цар тахал руу хамаг бурууг 

чихэж буй энэ үед, ямар бугшмал 
асуудлууд дагаад ил гарч ирсэн 
гэж Та бодож байна вэ? 

-Яг үнэндээ цар тахлын үед 
алсын зайнаас ажиллаж эхлэхэд, 
туршлагатай шилдэг менежерүүд 
төдийлэн барьц алдалгүй, 
асуудлууддаа живэлгүй давж буйг 
гэрчилж харсан. Тэд хүмүүсээ илүү 
сайн сонсож, харилцаа хамаарлаа 
алдахгүй барих вэ гэдэг дээр 
төвлөрсөн. Аргаа багахан өөрчлөх 
л хэрэг гарсан. Тэгэхээр алсаас 
ажиллах нь асуудал биш. Харин 
менежментийн ур чадварт 
асуудал байсан нь ил гарсан хэрэг. 

Зарим байгууллагын удирдлага 
менежерүүд ажилтнуудаа 
нүднээс далдуур залхуурч байна, 
оффис дээр л ажилласан дээр 
гэх мэтээр үзэл бодлоо хүчтэй 
илэрхийлж, итгэлцлээ эвдэж 
байгааг харахад харамсалтай 
байсан. Өмнө нь үр дүнтэй гэрээс 
ажиллах технологиуд ийм өндөр 
хөгжсөн байгаагүй. Одоо бүрэн 
тоноглогдчихлоо бид. Тэгэхээр 
компаниудын менежментийн зөв 
арга барил, удирдлагын ур чадвар 
л шийднэ. 

Хүмүүсийн ажлыг харах 
өнцөг өөрчлөгдсөн. Хаа сайгүй л 
хүний нөөцийн хомсдол нүүрлэж 
эхэллээ. Тэгэхээр ажлын орчин 
тэдний хүссэнийг өгөхгүй бол, 
ажилд орохгүй л гэсэн үг шүү дээ. 

-Цар тахлаас хойш хамгийн 
чухал ур чадвар харилцааны ур 
чадвар болсон гэсэн үг үү ?

-Бүх цаг үед л тийм байж 
ирсэн. Бид хийсэн судалгаануудаа, 
бусад баримтуудаа харьцуулаад 
харсан ч, өндөр амжилт гүйцэтгэл 
үзүүлдэг байгууллагуудад багууд 
хэлтсүүд хоорондоо маш сайн 
харилцан ойлголцож ажилладаг 
нийтлэг шинж байдаг. 

Авьяас чадвартай 
хүмүүсийг олоод оруулсны 
дараа ажилдаа дуртай байх 
улмаар авьяас ур чадвараа 
бүрэн зориулж гаргахад 
юу хэрэгтэй вэ гэдгийг 
л менежмент гэдэг зүйл 
шийдэж байгаа

“….. хамгийн мундаг дарга маань 
байсан. Тэр хүнээс л хамгийн их 
суралцаж, одоо ч хүндэлж явдаг 
даа”  гэж бид бүгд тодорхой туршлага 
хуримтлуулж, хоёроос дээш ажлын 
байр сольж үзсэнийхээ дараа хэлж, 
ярьж эхэлдэг. Тэгвэл ингэж хэлүүлэх 
менежерүүдийн тоо сүүлийн нэг 
жилийн хугацаанд олон болсныг олж 
тогтоожээ. Удаан үргэлжилсэн хөл 
хорионы үеэр, удирдлагууд тэр дундаа 
менежерүүдийн үүрэг хариуцлага 
улам нэмэгдэж нэг талаас өөрийнхөө 
ур чадваруудыг батлан харуулах 
замаар хурдацтай өсч хөгжиж, 
нөгөө талаас ажил-гэрийн үүргүүд 
давхцаж туйлдах нөхцөл бүрджээ. 
Үүнийг саяхан хийгдсэн 10 гаруй орны 
300 менежерээс авсан “Manage-
ment-2021”судалгаа харууллаа. 

Энэхүү судалгаанд монгол 
менежерүүд мөн оролцсон байна. 
Английн “Global Growth Institute”-ийн  
“World Class Manager”  хөтөлбөрийг 
Монголд Гүрэн академи албан ёсны 
эрхтэйгээр удирдаж явуулдаг бөгөөд 
өдгөө төр-хувийн хэвшлийн 3000 
монгол менежер сурч, олон улсын 
сертификатаа авсан байдаг. Тэгвэл 
тэдний төлөөлөл судалгаанд өндөр 
идэвхтэй оролцож, үр дүнд жинтэй 
байр суурь эзэлж буйг Global Growth 
Institute-ийн үүсгэн байгуулагч Вейн 
Кларк судалгааг танилцуулах үеэр 
онцолсон билээ. 

Процессийн амин зүрх нь 
менежерүүд л байж, бүх өөрчлөлтийг 
тэд удирдаж урамшуулж, ажил 
болгодог. Энэ удаад  буюу хөл 
хорионы үед ч тийм байв. Олон 

байгууллагын бүтээмж өсөлттэй 
гарсан нь хүмүүс тань маш шаргуу 
хөдөлмөрлөсний баталгаа юм. 
Гэхдээ судалгаагаар зарим нь ажлаас 
халширч “тэсрэхэд” бэлэн болсон 
нь харагдаж байна. Ажлаас гадна 
хүмүүс тань гэр бүл, эрүүл мэндийн 
асуудлуудынхаа дунд толгой нь 
эргэж гүйцсэн байдалтай байна. 
Одоо тэгээд бизнесүүд КОВИД-
ын дараах шинэ ертөнцөд дасан 
зохицох гэж хичээж байгаатай 
зэрэгцэн  хүмүүс тань  тодорхойгүй 
үетэй тулгарч байна. Судалгаанд 
хамрагдсан менежерүүдийн гуравны 
нэг нь өнөөдрийн бизнесийн орчинд 
ажиллах ур чадварыг хангалттай 
эзэмшсэн эсэхдээ эргэлзэж байна. 
Менежерүүдийн 36 хувь нь энэ 
хүрээнд 10 онооноос 6 оноо өгчээ.

Тэгвэл шинэ үе рүү хурдтайгаар 
донсолгоо багатай шилжиж ороход 
менежерүүд хамгийн сайн бэлтгэгдсэн 
байх ёстой аж. 2021 онд аливаа 
бизнесийн амжилтад менежерүүд 
голлох үүрэг гүйцэтгэнэ. Харин тэдний 
ямар асуудлуудыг шийдэж, бэлдэж 
хөгжүүлэх замаар үүнийг хийх вэ 
гэдэгт Management-2021 дараах 
саналуудыг гаргажээ.   

Сайн мэдээ гэвэл: судалгаагаар 
менежерүүдийн гуравны хоёр нь 
шинээр менежер болж буйдаа сэтгэл 
хөдөлж байгаа нь харагдсан бол, 
судалгаанд оролцогчдын талаас  илүү  
нь маш их талархалтай хандаж хүлээн 
авсан нь харагдлаа. Хэрэв бизнесүүд 
энэхүү эхлэлийн үеийн эрч хүч хүсэл 
тэмүүллийг ашиглаж чадвал, гүйцэтгэл 
ба үр дүнг огцом өсгөж чадахаар байна.  

Харин муу мэдээ нь: шинэ 
менежерүүд анхны удирдах албан 
тушаалаа баярлан хүлээн авдаг 
ч, компанийн ядмаг менежмент 
тэдний амжилтыг унагадаг болохыг 
тогтоосон. Шулуухан хэлэхэд, 
бизнесүүд мөнгөө салхинд хийсгэж, 
хүмүүсийн итгэл хүндлэл  буурч , 
менежерүүд бүтэлгүйтэх нөхцлийг 
өөрсдөө бий болгож байдаг ажээ. 
Менежерийн ажлаа гүйцэтгэх явцдаа 
тэд хэрэгтэй дэмжлэгээр дутагдаж 
байна. Судалгаанд оролцсон нийт 
менежерүүдийн 62 хувь нь, менежер 
болсон анхны жилээ хамрагдсан 
сургалт хөтөлбөрүүд болон бусад 
төрлийн чиглүүлэлт, дэмжлэг 
хангалтгүй байсныг нотлон 10-аас 
ердөө 5 оноогоор үнэлжээ. 

Товчхондоо тушаал дэвшиж, 
хийж бүтээх итгэл дүүрэн менежер 
болсон ч чанаргүй бөгөөд уялдаа 
холбоогүй сургалтууд, дэмжлэг 
үзүүлдэггүй удирдлага болон 
компанийнхаа алсын хараанд ямар 
хувь нэмэр оруулахаа бүрэн гүйцэд 
ойлгоогүйгээс урам хугардаг байна. 
Тиймээс, менежерүүдийнхээ урам 
зоригийг тасралтгүй өрдөхийн тулд 
байгууллагууд дараах үйл явцыг нэн 
тэргүүнд баримталж ажиллах хэрэгтэй.

МЕНЕЖЕР ТОМИЛОХ ҮЙЛ 
ЯВЦЫГ ХУРДТАЙ БӨГӨӨД ҮР 
ДҮНТЭЙ ЗОХИОН БАЙГУУЛ

Чадваргүй менежментийн алдагдал 
Англид жилд 84 тэрбум паунд байна. 

Нэгт, шинэ үүрэг хариуцлага 
хүлээн авах явцдаа менежерүүдэд янз 
бүрийн сэтгэгдэл, мэдрэмж төрдөг. 

Тиймээс үйл явцын турш, эхлэлээс 
төгсгөл хүртэл менежерүүдтэй хамт 
байж, оролцоотой байх нь чухал. 
Эрэлт хэрэгцээнд нийцсэн менежерийг 
бий  болгох Таны “оролцоог хангах” 
төлөвлөгөө ямар байх вэ? гэдэг 
асуултад хариулж ажилла. 

Хоёрт: Хурдан бөгөөд үр дүнтэй 
шилжилтийг хангах хэрэгтэй. 
Ажилтнаас менежер болон дэвшсэн 
хүмүүсийнхээ өмнөх туршлагад 
тулгуурлан шилжилтийн үйл явцыг 
зохион байгуулах нь зүйтэй. Тэдэнтэй 
фокус групп уулзалт хийж ярилцах 
замаар  маш их цаг, мөнгө хэмнэхээс 
гадна олон хүнийг сэтгэлийн дарамт, 
хүндрэлээс хамгаалдаг юм шүү.

Гуравт: Менежерийн ажил 
үүргийг байгууллагын стратегитай 
уялдуулах нь зүйтэй. Гүйцэтгэх 
захирлуудад энэ хамгийн зөв 
харилцан ашигтай ажиллагаа 
болж чаддаг. Тушаал дэвшүүлэх 
боломжийг ашиглан менежерийн 
ажил үүргийг байгууллагын стратегитай 
уялдуулж, холбох хэрэгтэй. Ингэснээр 
байгууллагын удирдлага болон 
менежер хооронд бат холбоос үүснэ. 

УЯЛДААТАЙ СУРГАЛТ 
ХӨТӨЛБӨРҮҮДЭЭР ХАНГА

Сургагдаагүй, шинэ менежерүүд 
өөрийнхөө хамгийн сайнаар ажиллана. 
Гэвч ажилтнууд тань “чадан ядан” 
“хамгийн сайнаараа ажиллаж буй” 
менежер биш харин “чадварлаг 
менежер”-ээр удирдуулах ёстой биш 
гэж үү? Эс бөгөөс энэ аль аль талдаа 
хохиролтой ажиллагаа болно.

МЕНЕЖЕР БОЛСОН АНХНЫ 
ЖИЛДЭЭ ТА ХЭР ХАНГАЛТТАЙ 
СУРГАЛТ, ДЭМЖЛЭГ АВСАН БЭ?

Тушаал дэвшиж буй үйл явцтай 
холбогдуулан сургалтад хамрагдсан 
менежерүүдийн бараг гуравны 
хоёр нь (62%) эхний жилдээ 
хамрагдсан сургалт, хөгжүүлэлтийн 
хөтөлбөрийн чанарыг муу буюу, 
10 онооноос 5 оноогоор үнэлсэн. 
Шинэ менежер ажилд авах эсвэл 

тушаал дэвшүүлэх гэдэг зардал ихтэй 
ажил. Менежерийн албан тушаал 
горилогчид шаардлагатай ур чадвар 
ба хэрэгслүүдээр хангагдсан эсэхийг 
судлалгүйгээр томилох нь хожим 
хүнээ тогтоох зардлаас эхлээд, 
идэвх оролцоо муудах, цаашлаад 
багийнхаа гишүүдийн эрч хүчийг 
унагах зэрэг олон асуудлын үндэс 
болно.  Өнөөдөр менежерүүдийн 
ихэнх нь одоогийн ажил үүрэгтэй 
нь уялдаатай эсэхээс үл шалтгаалан 
Сургалт Хөгжүүлэлтийн Хэлтсүүдийн 
хэрэглэдэг, “форм” болсон 
хичээлүүдээс суралцаж байна. Хүний 
нөөц дараах гурван ажиллагааг нэн 
тэргүүнд чухалчилснаар энэ байдлыг 
өөрчилж чадна.

• Уялдаатай, хүртээмжтэй 
сургалтуудаар ханга

Зарим байгууллагууд бүх 
ажилтнуудаа ирээдүйн менежерүүд 
болгон бэлдэхийн тулд сургалтын 
баазаа шинэчилж эхэлсэн. Маш олон, 
сайн цахим сургалтууд гарч ирснээр 
үүнийг улам хялбарчилж байна. 

• Менежерийн шилжих үйл 
явцуудыг төлөвлөх

Богино болон урт хугацаанд шинэ 
менежерүүд ажлаа гартаа оруулахад 
олон тодорхойгүй асуудлууд 

тулгардаг. Бид, менежерийн эхний 
100 өдрийн төлөвлөгөө гаргаснаар, 
шилжилтийн үйл явцыг хялбарчилж, 
шилдэг менежер болоход нь 
тусалдаг. 

• Туршлагатай менежерүүдтэй 
ярилц

Цөөн хэдэн туршлагатай 
менежерүүдтэйгээ уулзан, 
менежер болж байсан үеийнх нь 
туршлагыг яриулж, ямар дэмжлэг 
тэдний менежер болох үйл явцыг 
хялбарчлах байсныг тодруул. 
Туршлагаасаа хуваалцахыг хүсэхгүй 
менежер бараг олдохгүй гэдгийг 
баттай хэлье.

Хүмүүс суралцах ёстой үедээ 
хамгийн сайн сурдаг. Бодит талбар 
дээр тулгарч буй асуудал, нөхцөл 
байдал нь хүнийг илүү төвлөрч, 
шийдэмгий суралцахад хүргэдэг

Байгууллагуудын хувьд 
удирдлагын ажил тулааны шинэ 
талбар болсон. Тулаанд ялсан 
нь ойрын ирээдүйд тэсч үлдэнэ. 
Бидний туршлагаар, зөвхөн тэсч 
үлдээд зогсохгүй, өсөн дэвшихэд 
ердөө цөөн хэдэн далайцтай 
өөрчлөлтүүд хангалттай. Тэгснээр, 
ирээдүйд юу ч биднийг угтсан 
байлаа та өсөн дэвжсээр байх 
болно. 

ӨӨРЧЛӨЛТИЙГ УДИРДАХУЙ

ШИНЭ МЕНЕЖЕРҮҮДИЙН ЭХЛЭЛИЙН ҮЕИЙН 
ЭРЧ ХҮЧ, ХҮСЭЛ ТЭМҮҮЛЛИЙГ БҮҮ АЛД! 

Сургагдаагүй, шинэ менежерүүд өөрийнхөө хамгийн сайнаар ажиллана. Гэвч 
ажилтнууд тань “чадан ядан” “хамгийн сайнаараа ажиллаж буй” менежер биш 

харин “чадварлаг менежер”-ээр удирдуулах ёстой биш гэж үү?

улган бол хэлтсийн 
ажилтнууд дундаа 
хүндлэгддэг менежер. 
Сэтгэлээсээ аливаад 
ханддаг, хүндлэлийн 
үнэ цэнийг мэддэг 

учраас бусдын хүсэл хэрэгцээг 
соргогоор мэдэрч, хариу үйлдэл 
үзүүлдэг хүн. Тэрбээр мөн асуудал 
шийдвэрлэх чадвар өндөртэй учраас 
ухралт, хоцролтыг боломж болгон 
ашигладаг. Булгаагийн дарга нар 
түүнийг “Emotional Intelligence” EQ 
чадвар өндөр буюу өөрийн сэтгэл 
хөдлөлийг мэдэрч удирдах, бусдыг 
ойлгох, үр дүнтэй харилцах чадварыг 
гарамгай эзэмшсэн сайн менежер гэж 
үргэлж магтаж, гүйцэтгэлд нь сэтгэл 
хангалуун байдаг. Гэхдээ хачин нь, 
Булгаад карьерийн хувьд нэг л тийм 
гацсан, хана мөргөөд зогсчихсон мэт 
мэдрэмж төрөх болжээ. 

Учир нь, компанийнхаа хүсээд буй 
амжилт, гүйцэтгэлд хүрч, манлайлан 
ажиллаж чадахгүй байгаадаа анализ 
хийгээд харахаар Булгаа болон түүний 
дарга нар EQ-г хэтэрхий мөчидхөн 
тодорхойлж ойлгодог байжээ. Бусдыг 
ойлгох, харилцах, таалагдахад хэт 
төвлөрсөн учраас Булгаад EQ ур 
чадварын элементүүд дутуу байгааг 

тэдгээрийг өвлөж төрсөн болоод 
суралцаж болдог 12 элементэд 
задалдаг. Өвлөж төрөөгүй ч, дараах 
бүгдийг хөгжүүлж болдог ба та 
өөрийнхөө EQ ур чадварын аль нь 
сайн бөгөөд сул хөгжсөнийг дараах 
хүснэгтээс шинжээрэй.

Булгаа менежерийн хувьд 
харвал, бусдын оронд өөрийгөө 
тавьж хардаг, өөдрөг сэтгэлгээтэй, 
өөрийгөө хянах чадвар нь давуу 
хөгжжээ. Харин амжилтыг удирдах, 
бусдад нөлөөлөх, зөрчлийг удирдах, 
багийн ажиллагааг хангах, урам 
зоригийг түгээдэг удирдагч байх тал 
дээр сул учраас өөрийн хүссэн шиг 
хэмжээний шилдэг удирдагч байж 
чадахгүй байгаа аж. Тэгэхээр сайхан 
ааштай л бол EQ ур чадвартай гэсэн 
үг биш юм. Иймээс дундаж дарга 
байх уу, шилдэг удирдагч байх уу 
гэдгийг EQ ур чадвар шийднэ. 

АЖИЛТНУУД: "ЗАХИРАЛ АА, ТА 
EQ УР ЧАДВАРАА ХӨГЖҮҮЛ"

The Economist-ийн 4000 гүйцэтгэх 
захирал дунд хийсэн судалгаагаар 
захирлууд өөрсдийгөө технологи 

анзаардаггүй байж. Тэдгээрийг 
эзэмшвэл Булгаа илүү хүчтэй, 
нөлөөтэй удирдагч болж чадахаар 
байгаад асуудал байгаа юм. Саяхны 
“Harvard Business Review” нийтлэлд 
Булган шиг өөдрөг, сайхан сэтгэлтэй 
менежерүүд бусдад муу мэдээ 
дуулгах, хурц санал шүүмжлэлийг 
хэлэхдээ зүрхшээж бултдаг нь шилдэг 
удирдагч болоход чөдөрлөдөг гэж 
онцолжээ. Өөрөөр хэлбэл,  “шуурга 
тавьж” өөрчлөлтийг удирдах зүрх 
зориг болон хайрцагнаас гарч 
сэтгэх чадвар дутдаг нь EQ чадвар 
бүрэн хэмжээнд ажиллах бололцоо 
өгдөггүй байна. Товчхондоо эелдэг 
зан харилцаатай л бол EQ ур 
чадвартай гэсэн үг биш ажээ

Өнгөрсөн 30 жил шилдэг 
удирдагчдын дунд хийгдсэн 
судалгаануудаас харахад, 
EQ ур чадварын элементүүд 
манлайлагчдад тэнцвэртэйгээр 
хөгжвөл удирдагчид ирээдүйн 
хүнд сорилтууд, харилцаануудад 
бэлтгэгддэг байна. EQ ур чадварыг  
өөрийн сэтгэл хөдлөлийг мэдрэх ба 
удирдах, бусдыг ойлгох, үр дүнтэй 
харилцах гэсэн дөрвөн бүрэлдэхүүн 
хэсгээс бүрддэг гэж үздэг. Цаашлаад 

ДУНДАЖ ДАРГА БАЙХ УУ, 
ШИЛДЭГ УДИРДАГЧ 
БАЙХ УУ ГЭДГИЙГ 

EQ УР ЧАДВАР

ШИЙДНЭ

болон санхүүгийн мэдлэгийн хувьд 
хөгжүүлэх шаадлагатай гэж үзсэн 
байна. Харин тэдгээр захирлуудын 
ажилчдаас “Та даргыгаа ямар ур 
чадваруудаа хөгжүүлэх хэрэгтэй гэж 
үздэг вэ” гэж асуухад, манлайлал 
ба EQ ур чадвараа хөгжүүлээсэй гэж 
хүсдэг гэдэг хариулт дийлэнхийг 
эзэлжээ. 

Emotional Intelligence хэмээх 
ном бичсэн Даниел Голмэн “Ихэнх 
хүмүүс EQ гэдгийг сайхан ааштай 
байх гэж андуурдгийг ном бичсэнээс 
хойших 25 жил ажиглаж ирлээ” гэж 
хэлсэн байдаг. Сайхан ааш гэдэг нь 
ихээхэн өрөөсгөл ойлголт бөгөөд 
зарим сайхан ааштай гэж хэлэгддэг 
хүмүүс хэрэгцээт харилцагчдадаа 
сайхан аашилж, бусад ач холбогдол 
багатай гэж үзсэн хүмүүстэй хурц, 
хүндэтгэлгүй харьцах жишээтэй. Нөгөө 
талаас сайхан ааштай гэж хэлэгддэг 
зарим нь далимдуулж, дайралтаас 
амархан бултах гэж оролддог бол 
нөгөө талаас үнэхээр сайхан ааштай 
нь бусдад ашиглуулахдаа амархан 
байдаг. Тэгэхээр EQ гэдэг нь сайхан 
ааш юм бол, үүнийг яах гэж бусдад 
ашиглуулахын тулд хөгжүүлэх ёстой 
гэж хэмээн зохиолч Даниел Голмэн 
хэлсэн байдаг. 

Түүний тодорхойлолтоор Өөрийн 
сэтгэл хөдлөлийг мэдрэх ба удирдах, 
бусдыг ойлгох, үр дүнтэй харилцах 

гэсэн дөрвөн EQ бүрэлдэхүүн бүхий 
ур чадвар нь хүнд зөрчилдөөнийг 
хэрхэн даван туулахад нөлөөлдөг 
болохыг харцгаая. Энэ талаас EQ нь 
зөрчилдөөнөөс аль болох хамтдаа 
зайлсхийхэд чиглэдэг ба үнэхээр 
гарцаагүй тохиолдолд стратегитай, 
бүтээлч байдлаар эрүүл мэтгэлцээн 
рүү хувиргахад оршдог аж. Ялангуяа 
өөрийн сэтгэл хөдлөлийг мэдэрч 
удирдах нь хүчтэй уур бухимдлыг 
дарж, эрүүл ухаанаар хандах 
дадал боломжийг өгдөг. Цаашлаад 
бусдыг ойлгох чадвар нь бусдын 
оронд өөрийгөө тавьж үзэх замаар 
харилцагч талаа сайн сонсож, 
тэдний эрх ашгийг хүндэлж тэнцүүлж 
байгаагаа мэдэрч, мэдрүүлдэг. 
Харин үр дүнтэй харилцах нь 
зөрчилдөөнийг даван туулах хүрээнд 
тухай хүмүүст хүрэх оновчтой сувгаар 
тохирсон мэдээллийг хүргэх замаар 
хэлэх зүйлсээ ойлгомжтой хүчтэй 
илэрхийлнэ гэсэн үг байдаг. 

АНУ-ын 16 дахь ерөнхийлөгч 
Абрахам Линкольний манлайлалд 
уран яруу илтгэх чадвар үнэмлэхүй 
нөлөөлсөн байдгийг түүх өгүүлдэг. 
Хэдий тэрбээр багаас өрөвч 
зөөлөн хүн байсан ч түүний хожим 
туршлагаараа EQ ур чадвараа 
хөгжүүлж зүлгэсэн нь түүний амжилт 
онцгойрч, ард түмний жинхэнэ 
төлөөлөл байхад нөлөөлсөн гэж 

Ерөнхийлөгчдийн түүхч Доррис Кирн 
Гүүдвэн онцолдог. Линкольн нэг удаа 
төр нийгмийн зүтгэлтнүүдийн дунд 
мэтгэлцэж байхдаа өрсөлдөгчөө илт 
доош нь хийн шоолж, танхим дүүрэн 
хүмүүстэй нийлэн инээжээ. Харин 
энэхүү гашуун инээд бүхий ялалтын 
дараа Линкольн өрсөлдөгчөө уйлж 
байхыг хараад, “Хэн нэгний сэтгэлийг 
өвтгөж, ичгүүртэй байдалд оруулж 
олж авсан амжилтад ямар ч үнэ цэн, 
ялалт гэж байхгүй юм байна” гэж 
хэлсэн байдаг. 

Бид бүхэнд уур, атаа, жөтөө 
бий. Гэхдээ эдгээр мэдрэмжийг 
хянахгүйгээр, ил гарч ирэхийг 
зөвшөөрвөл, таныг дотроос 
чинь идэж хүн биш болгоно гэж 
Линкольн мөн хэлсэн байдаг. 
Тэрбээр бухимдсан үедээ хэлэх 
гэсэн бүхнээ илэрхийлж “hot letters” 
бичдэг байсан бөгөөд зориулсан 
хүндээ явуулалгүй маргааш өглөө 
нь хүртэл байлгадаг байж.Харин 
маргааш өглөө нь тэрбээр захиагаа 
эргэж хараад, энэ миний үнэнээсээ 
хэлэхийг хүссэн зүйлс биш байна 
хэмээн бодоод явуулдаггүй байсан 
гэдэг. Барак Обама ерөнхийлөгч асан 
мөн уурласан үедээ и-мэйл бичдэг 
байсан бөгөөд ноорог хэлбэрээр 
хадгалж, уураа гартал явуулалгүй 
хүлээдэг гэдгээ Дорристой хийсэн 
ярилцагынхаа үеэр хэлдэг.

EQ УР ЧАДВАРЫН 4 БҮРЭЛДЭХҮҮН БА ЭЛЕМЕНТҮҮД ТАНД БАЙНА УУ? 

ӨӨРИЙН СЭТГЭЛ 
ХӨДЛӨЛИЙГ МЭДРЭХ 

Өөрийн сэтгэл 
хөдлөлийг 
мэдрэх

Сэтгэлзүйгээ удирдах

Ойлгож хүлээж авах

Амжилтыг удирдах

Өөдрөгөөр харах 

БУСДЫГ 
ОЙЛГОХ

Бусдын оронд өөрийгөө 
тавьж үзэх

Нийгэм дэх бүлгүүдийн 
сэтгэлзүйн хөдөлгөөн, 
нөлөөллийг ойлгох

ҮР ДҮНТЭЙ 
ХАРИЛЦАХ

ӨӨРИЙН СЭТГЭЛ 
ХӨДЛӨЛИЙГ УДИРДАХ

Нөлөөлөл

Көүч ба ментор

Зөрчлийн менежмент

Багийн ажиллагаа

Урам зориг түгээдэг 
манлайлал

Б

EQ

Цар тахлын үеийн хөл хорио 
биднийг дижитал горимд суралцах 
соёл руу хурдацтай шахаж, шилжихэд 
хүргэсэн. Тиймээс манай банк “Learning 
Management System” буюу сургалтын 
хөгжүүлэлтийн өөрийн дотоод системээ 
хурдтайгаар нэвтрүүлсэн. Нарийн 
шахалттай хуваариар ажилладаг, 
нэмээд цахим талбараар суралцахад 
бэлэн биш бидэнд байгаа газраасаа 
суралцаж болохуйц, практик сайн, цаг 
хэмнэсэн чанартай сургалтын агуулга 
хэлбэрийн нэгдэл хэрэгтэй байсан.

Энэ үед нэлээд судалсны дүнд 
“Global Growth Institute”-ийн Монгол 
дахь албан ёсны төлөөлөгч Гүрэн 
Академийн хамт олонтой танилцсан. 
Тэд “Сургалтын холимог аргачлал” /
blended learning/ -ыг ашиглан олон 
улсын жишиг бүхий чанартай агуулгаар 
сургалт хөгжлийн үйл ажиллагааг 
байгууллагуудтай хамтран хэрэгжүүлдэг 
нь бидний хэрэгцээнд яв цав нийцэж 
байв. Үндсэн сургалтын хэлбэр нь 
цахим бөгөөд хоёр долоо хоногт нэг 
удаа бие даан судалсан 2-3 модуль 
хичээлээрээ суралцагсад цаг тохирон 
хэлэлцүүлэг хийдэг нь бидний үндсэн 

ажилтай зохицон зэрэгцэх шилдэг 
хувилбар байсан. Тиймээс бид 
сонгосон. 

Бид анх 2019 онд туршилтаар 
“Дэлхийн түвшний менежер” 
сургалтад 20 удирдах ажилтныг 
хамруулж эхэлж байсан. 2021 
онд хамтын ажиллагаагаа улам 
гүнзгийрүүлж, уг сургалтыг бүтэн 
жилийн хугацаанд өөрсдийн 
сургалтын системд байршуулах 
замаар “franchise” эрх авсан юм. 
Өнгөрсөн хугацаанд банк дотроосоо 
багшлах хүсэлтэй туршлагатай 
мэргэжилтнүүдээсээ санал авч мөн 
сонгож Гүрэн академиар модератор 
багш болгон бэлдүүлсэн. Ингэснээр 
байнгын 10 модератор багшаараа 
дамжуулан нийт Голомтчууд маань 
уг сургалтад амжилттай тасралтгүй 
суралцаж байна.

Уг сургалтыг авсны дараагаар бид 
банкны хэмжээнд менежментийн нэг 
хэлээр ярьдаг болж, сургалтаар заадаг 
аргачлалуудыг удирдах ажилтнууд 
маань бодитоор хэрэгжүүлж, үр 
дүн гаргаж байгааг харахад үнэхээр 
талархалтай байдаг.

Бид жижиг дунд бизнес эрхэлж 
буй харилцагчдаа цогц хэлбэрээр, 
мэргэжлийн түвшинд хөгжүүлэх 
зорилгын хүрээнд “Гүрэн академи”-
тэй хамтран ажиллахдаа 900 орчим 
“Дэлхийн түвшний менежер”-үүдийг 
бэлдсэн байна. Өрсөлдөөний хурд 
цаг минутаар хэмжигддэг жижиг 
дунд бизнесийн зах зээлд амжилттай 
бизнесээ удирдахад нь дэмжлэг 
үзүүлж байна

СЭТГЭЛ ХАНАМЖ (Net Promot-
ing Score) NPS оноо буюу тухайн 
бүтээгдэхүүн үйлчилгээг бусдад санал 
болгох эсэхийг хэмждэг үзүүлэлтээр 
манай харилцагч нар Гүрэн Академийн 
“Дэлхийн түвшний менежер” 
хөтөлбөрийг +50 оноогоор үнэлдэг. 

Энэ нь технологийн мангасууд болох 
Нэтфликс, Амазон, Аппл, Гүүгл болон 
Пэйпол компаниудын хэрэглэгчдээсээ 
авдаг “онц дүнтэй” тун ойролцоо 
үнэлгээ юм.

ХААН банкны Жижиг дунд 
бизнесийг дэмжих төвийн хувьд 
“Дэлхийн түвшний менежер” 
хөтөлбөрт дараах хэмжүүрээр үнэлгээ 
өгч байна.

 ДЭЛХИЙН ТҮВШНИЙ МЕНЕЖЕР 1 болон 2 хичээлүүдэд 
суралцагч байгууллагуудын сэтгэгдлээс

Өсч яваа “залуу” бизнесийг 
удирдаж яваагийн хувьд ‘Би зөв 
зүйл хийж байна уу ? Яг юуны төлөө 
өнөөдөр ажиллаж байгаа вэ? Миний 
стратеги цаашид ямар байвал 
зохилтой вэ? Баг хамт олноо хэрхэн 
зөв арга барилаар удирдах вэ?’ гэх 
мэт асуултуудтай бид алхам тутам 
тулгардаг. Компани удирдаж буй 
хүмүүс зарим үед их ганцаардаж 
буйгаа мэдэрдэг. Энэ замд манай 
төрлийн бизнесийг олон улсад  
хэрхэн хийдэг бол, яаж хийдэг бол 
гэдэг асуултууд ч мөн босч ирж, 
туршлага судалж эхэлсэн. 

 Дээрх асуултуудад Гүрэн 
академийн “Дэлхийн түвшний 
менежер” хөтөлбөр оновчтой 
хариулж, олон асуудлаас сэргийлж, 
мөн гаргалгаануудаа олоход 
тусалж ойртуулсан. Зөвхөн сонсоод 
өнгөрөх бус хувь хүнийхээ хувьд 
дотогшоогоо өнгийхөд хүргэж, 
көүчинг асуултууд нь шийдлээ өөрөө 
тунгаан шүүж олоход тус болсон 
бол тест шалгалт нь ойлголтоо 
баталгаажуулж мэдлэг болгон 
хувиргахад чиглүүлж байсан. Хаанаас 
ч, хэзээ ч суралцах боломжийг 
олгодог “HYBRID” хэлбэртэй гэх 

мэт олон давуу талыг нь эргээд 
бодоход, сургалтын хөтөлбөрийн 
алхам бүр нь тухайн хүний ажил 
амьдралын хэмнэл, суралцах 
арга барил, туршиж хэрэгжүүлэх 
алхмуудтай нарийн уялддаг нь маш 
нарийн тооцож хөгжүүлснийг нь 
харуулж байгаа юм. Үүнийг ажил 
амьдралынхаа хүрээнд үр дүнгээр нь 
харж байна.

 Гүрэн академийн энэ жилээс 
нээсэн Дэлхийн түвшний менежер-2 
шинэ хөтөлбөрөөс Хүүхэд шигээ 
анхаарч, үүсгэн байгуулсан 
компанийн маань ирээдүйн оршин 
тогтнолыг өнөөдрийн бүрдүүлж 
буй систем ба дотоод соёл 
шийднэ гэдгийг илүү гүн ойлгосон. 
Компани нэг хүнээс бус бүхэлдээ 
тогтвортой харилцан хүндэтгэл, 
ажил даалгалт, зөрчил, маргааныг 
“голтой” шийдвэрлэх гэх мэт олон 
талт харилцаануудаас бүрддэгийг 
мэдэж авлаа. Мөн хамгийн чухал нь 
сүүлд үзсэн “Мэнд Оршихуй” гэдэг 
хичээлээс өөрийгөө хөндлөнгөөс 
харж цаг гаргах, ажил амьдралын 
өөрийн тэнцвэрийг олох  тухай илүү 
ойлголттой болсон учраас энэ талд 
яг одоо илүү анхаарч байна. 

"Дэлхийн түвшний менежер-1" 
сургалт менежерүүдэд манлайллын 
суурь ур чадваруудыг системтэйгээр 
товч тодорхой өгч, ойлголтуудаа 
цэгцэлж, хэрэглэхэд ойртуулсан  
бол "Дэлхийн түвшний менежер-2" 
сургалт хурдтай хувьсан өөрчлөгдөж 
буй “VUCA” /Volatility, uncertain-
ty, complexity and ambiguity / 
ертөнцөд менежерүүд хэрхэн дасан 
зохицож, амжилттай ажиллах талаар 
маш сайн чиглүүлэлт, практикал 

зөвлөмжүүд өгсөн. Ингэснээр цаг 
үеэ олсон,цаашид хамгийн их хэрэг 
болох ур чадваруудыг суралцах 
боломжийг бидэнд олголоо. 
Мөн  цахим сургалтыг танхимын 
хэлэлцүүлэгтэй хослуулснаар илүү 
өгөөжтэй, цаг хугацаанд хэмнэлттэй 
байв. 

 Дэлхийн менежерүүдтэй мөр 
зэрэгцэн суралцах боломжийг бий 
болгосон Гүрэн Академийн хамт 
олондоо баярлалаа.  

М.БИЛГҮҮН 
ХААН БАНКНЫ Жижиг дунд 
бизнесийг дэмжих төвийн 
захирал

З.ДЭЛГЭРМАА  
Мобиком Корпорацийн Сургалт 
хөгжлийн хэлтсийн менежер 

Г.УЯНГА
ГОЛОМТ БАНКНЫ  Хүний нөөцийн 
удирдлагын газрын захирал

Б.ХЭРЛЭН
Нано Импекс компанийн Үүсгэн 
байгуулагч, Гүйцэтгэх захирал

Агуулга, сэдэв                        10/10
Хэрэглээ, практикал шинж чанар   10/10
Шинэлэг байдал         9/10
Онолын асуудлууд                8/10
Мотивацилаг шинж чанар     9/10

Этон коллеж нь 600 жилийн 
түүхэн амжилт, үнэ цэнийг 
бүтээсэн инновацилаг сургууль. 
Тус сургуультай хамтрах нь элсэн 
дундаас зүү эрэхтэй адил хэцүү. 
Харвард болон Стэнфордоос Гүрэн 
Академийн итгэл даасан манлайлал, 
гүйцэтгэлийг тодорхойлж захидал 
илгээсэн нь томоохон түлхэц болж 
байсан билээ. Бид олон сар хэлцэл 
хийсний дүнд 2022 оны тавдугаар 
сард Этон коллеж дээр очиж, 
хамтралаа үзэглэж, мөн багш нараа 
заах аргазүйн сургалтад хамруулсан 
билээ. Ийнхүү энэ зун хоёр удаагийн 
ээлжээр нийт 13-17 насны 50 
хүүхдийг хөтөлбөрт хамруулж, 100 
хувийн сэтгэл ханамжтай дууслаа. 

Этоны боловсролыг коллежийн 
хананаас давуулж, олон улсад 
хүртээмжтэй болгох хүсэл, 
санаачилгад тулгуурлан Гүрэн 
Академи хамтарч, Зүүн Өмнөд 
Азид төлөөлөх эрх авсан билээ. Тус 
сургуулийн багш судлаачид хамтран 
олон янзын нөхцөл шаардлагад 
тохирсон хөтөлбөрүүдийг 
боловсруулж, хэрхэн зааж хүргэх 
аргачлалыг хүртэл нарийн бэлддэг. 
Этоны үндсэн багш нар өөрсдөө 
биечлэн заахгүй ч гэсэн аргачлал, 
зааварчилгааг маш нарийн 
өгдөг. Жишээ нь, одоо монгол 
хүүхдүүд суралцах гэж буй “Skills 
for Success” хөтөлбөрийг “амьд” 
харилцаа үүсгэн заана гэж тооцож 
хөтөлбөрийн агуулга ба аргачлалыг 
боловсруулсан. Үүнийг Гүрэн 
Академийн багш нар бид очиж 
суралцан, заах эрх авсныхаа дагуу 

ЭТОН КОЛЛЕЖ БА ГҮРЭН АКАДЕМИ: 

ийнхүү зун хөтөлбөр хэрэгжүүлсэн. 
Этон коллежийг Хэнри VI хаан 

1440 онд ядуу өрхийн хүүхдүүдийг 
боловсролтой болгох зорилгоор 
байгуулж байв. Коллеж маань 
байгуулагдах үедээ хүүхдийн тоо 
цөөн, жижиг сургууль байв. Харин 
цаг ба хөгжлийн эрхээр хот дүүргэн 
эзэлсэн том сургууль болтлоо 
өргөжсөн. Нийт 1300 хөвгүүн жилдээ 
суралцдаг бөгөөд эмэгтэй сурагч 
байдаггүй. Сурагчид коллежид 
сурч амьдрах жилүүддээ баялаг, 
системтэй хөтөлбөрөөр үнэ цэнтэй 
туршлага хуримтлуулдаг. Тиймээс л 
Этон коллеж удирдагчдыг бэлтгэдэг 
гэдгээрээ алдаршсан хэрэг.

Английн 20 ерөнхий сайд, 
цаашлаад шинжлэх ухааны 
эрдэмтэд, дипломат болон батлан 
хамгаалах салбарын зүтгэлтнүүд, 

бизнес, хууль, технологи-мэдээлэл 
харилцааны салбарт томоохон 
амжилт гаргасан сурагч ч олон. Олны 
танил гэвэл Эдди Рэдмейн, Том 
Хиддлстон, Доминик Уэст гэх мэт 
алдартай жүжигчид Этон коллежоос 
“төрсөн”.

Сурагчид спорт, жүжиг, дуу 
хөгжим гэх мэт сонирхсон бүх 
талбартаа өөрийгөө хөгжүүлэх, 
гаргууд эзэмших боломжоор 
хангадаг учраас манлайлагчид 
болон тодроод байгаа юм. 
Цаашлаад хөвгүүд өөрсдөө олон 
төрлийн дугуйлан, арга хэмжээг 
зохион байгуулж удирддаг. Орой 
бүр Этон коллеж дээр ямарваа нэг 
сонирхолтой арга хэмжээтэй байдаг. 
Ахлах ангийн хөвгүүд нь бусдадаа 
үлгэр дуурайлал үзүүлэх үүргээ маш 
сайн ухамсарлаж, манлайлдаг.

“Амжилтад хүргэх ур чадварууд” 
хөтөлбөрийг Монголд нутагшуулсан нь

 

1 

-Этоны шинэ хөтөлбөрт 
хамрагдсанаар хүүхдүүдэд богино 
ба урт хугацаанд ямар эерэг 
өөрчлөлт нөлөөлөл бий болох юм 
бэ?

-Хөтөлбөрт юу багтаах вэ гэдгийг 
хоёр талаас нь судалж хардаг. Нэгт, 
Этоны хөвгүүд коллежид суралцах 
үедээ заалгаж, практикаар эзэмшдэг 
ур чадваруудыг оруулах ёстой гэж 
хардаг. Этоныхон яагаад ийм өндөр 
амжилт үзүүлдэг вэ гэдэг асуултад 
хариулж, хуваалцаж байна гэсэн үг.  
Жишээ нь, тэд өөрсдийн сонирхол, 
авьяас ур чадвар, аливаа шинэ 
саналынхаа талаар ярихдаа өөртөө 
бүрэн итгэлтэйгээр бусдад сайн 
илтгэж хүргэж чаддаг.

Хоёрт, оюутан залууст дутагдаж 
буй ур чадваруудыг ихэнх ажил 
олгогч, их сургуулиудын судалгаа 
үнэлгээг харгалзаж авч үздэг. Ажил 
олгогчид техникийн ур чадваруудыг 
сайн олгож чаддаг ба хаанаас сурч 
олж авах нь ч тодорхой байдаг. 

Тиймээс л дасан зохицох чадвар 
өндөртэй хүмүүсийг ажиллуулахыг 
хүсээд байгаа юм.

Бид мөн хөтөлбөрөө 
боловсруулахдаа БҮТЭЭЛЧ 
СЭТГЭЛГЭЭГ чухалчилдаг. Техник 
мэдлэгтэй байх нь зайлшгүй чухал. 
Харилцааны мундаг ур чадвартай 
байх ч гайхам хэрэгтэй зүйл. Гэхдээ 
асуудлыг шийдвэрлэж чадах уу? 
Шинэ санаа, санаачилга гаргаж 
чадах уу? Гэтэл залуусын голч дүн 
өндөр ч, бүтээлчээр сэтгэх ур чадвар 
цаашид агаар ус шиг болсныг байнга 
сануулж, мэргэжил олгогчдыг 
шахсаар байна. 

-Этон ба Гүрэнгийн хамтарсан 
хөтөлбөрөөр Монгол хүүхдүүд 
суралцаж буй 8 ур чадвар цаашид 
яагаад чухал хэрэгцээтэй юм бэ?

-Боловсролын салбарынхны 
хувьд чансаа өндөртэй коллеж, 
их сургуульд амжилттай тэнцэж 
ороход хэт их төвлөрч, сурагчдыг 
чиглүүлдэг. Мэдээж, мөрөөдлийн 

Ажилтан ба ажил олгогчдын 
бүдэрдэг хэсэг нь ажлын орчинд 
амжилт гаргахад хэрэгтэй зөөлөн 
ур чадварууд л байдаг. Багаар 
ажиллах, нөлөөлөлтэй харилцагч 
байх, өөрчлөлт тохиоход өөрийгөө 
ба бусдыг удирдаж, няцалгүйгээр 
хурдан сэргэлт авч даван туулдаг 
сэтгэлийн тэнхээтэй байх гэх 
мэтийг хэлээд байгаа юм.  Цар 
тахал үүний тод жишээ нь. ТАНЫ 
АМЬДРАЛ ГЭНЭТ ӨМНӨХӨӨСӨӨ 
ӨӨР БОЛОХОД ТАНД ЗОХИЦОЖ, 
ШИЙДВЭРЛЭН АМЬДАРЧ АЖИЛЛАХ 
УР ЧАДВАРУУД БАЙГАА ЮУ? Бүх 
зүйлс эргэж хэвэндээ ороосой 
гэж бид бүгд хэчнээн найдавч, 
эцсийн дүндээ компаниуд аливаа 
сорилтод амархан няцдаггүй, 
хурдтай асуудлаас гарч,шийдвэрлэж 
чаддаг хүмүүсийг л үнэлдэг. Учир нь, 
байгууллагууд шинэ бүтээгдэхүүн 
гаргах, бүтцийн бүрэн өөрчлөлт хийх, 
шинэ зах зээлд нэвтрэх гэх мэт олон 
шинэ нөхцөл, өөрчлөлтийг хийдэг. 

КАТЕРИН УАЙТЭКЕР: 
Голч дүнгээс илүү бүтээлч сэтгэлгээ 
ажил олгогчдод хэрэгтэй байдаг

ӨСВӨР ҮЕИЙНХЭНД

сургуульдаа ороход нь хүүхдүүддээ 
тусалж чиглүүлэх нь гол үүрэг мөн. 
Гэхдээ орсны дараа юу болдог вэ 
гэдэг үйл явцыг бага анхаардаг 
талтай. Орсныхоо дараа хөгжиж 
амжилт гаргаж чадах уу? Хичээлдээ 
шамддаг, сайн үнэлгээ авдаг оюутан 
байх чухал. Нөгөө талаас, ялангуяа 
олон улсын оюутан бол, тухайн улс, 
сургуулийн орчин, соёлд нэвтрэхийн 
зэрэгцээ дэлхийн өнцөг булан 
бүрээс ирсэн залуус дунд ордог. 
Энэ л үед өөртөө итгэлтэй байх, 
өөрийгөө илэрхийлэх, бусдыг ойлгож 
харилцах гэх мэт ур чадварууд 
чухал болж, амжилт гаргах үгүйд 
хүчтэй нөлөөлж эхэлдэг. EtonX -ийг 
байгуулах үед олон улсын хүүхдүүд 
тэр дундаа Хятадын залуустай 
тулж ажиллаж байв. Тэдний нэлээд 
олон нь Их Британид сургуулиудад 
маш амжилттай тэнцэж ирсэн ч, 
элссэний дараа хүлээлтэд хүрэхүйц 
хөгжиж, амжилт гаргаж, нөлөөлж 
чадахгүй байгааг анзаарсан. 
Тэгэхээр олон улсын туршлага, 
мэдлэг хуримтлуулахад тусалдаг 
голлох чадварууд байна уу? Анги 
танхим, оюутны байрнаасаа гарч, 
олон төрлийн арга хэмжээ, холбоо 
нийгэмлэгүүдэд оролцдог уу? Нутаг 
нэгтнээсээ өөр залуустай нөхөрлөж, 
харилцаа тогтоож чадаж байна уу 
гэх мэт асуултад ихэнхдээ ҮГҮЙ гэсэн 
хариулт авч буй нь харамсмаар хэрэг 
байдаг. Тэгэхээр сургуульд орсны 
дараа хөлөө олж, дасан зохицох, 
амжилтаа үргэлжлүүлэхэд нь бид 
анхаарах хэрэгтэй. Энэ ч үүднээс 
дээрх ур чадваруудын хичээл бий 
болсон юм.

-Та Монголын зах зээлийг хэрхэн 
хардаг вэ? Гүрэн Академитай 
хамтрах санал яригдаж эхлэхэд 
ямар сэтгэгдэл, мэдрэмж Танд байв?

-Нөхцөл байдал хурдацтайгаар 
үлэмж өөрчлөгдөж байна. Энэ 
дунд бид хоёр дүгнэлтэд хүрлээ. 
Хэрэгтэй бол, алсын зайнаас сурах 
бүрэн боломжтой бөгөөд дижитал 

хэлбэрээр сурах нь сонирхолтой 
байж болдог юм байна. Биетээр 
“нүүр тулсан” уулзалт, арга хэмжээг 
бид үнэхээр үгүйлдэг хэрэгцээ 
маань юм байна. Цар тахлын үед 
“GLOBAL NOMADs” шиг хөтөлбөрийг 
хэрэгжүүлэх боломж олдоогүй. Би 13 
насны хүүтэй ээж. Түүний үеийнхэн 
сурлага, карьерынхаа хувьд зорилгоо 
тодорхойлоод, чармайлтаа эрс 
нэмэгдүүлж байх ёстой үеэ алдсан.  
Тиймээс бүх юм хэвийн болно гэж 
хүлээлгүй, өсвөр үеийн Та бүхэн 
одоогоос олдсон боломж бүрийг 
ашиглаж, алдагдсан бүхнээ нөхөхөд 
тууштай хичээ гэж би зөвлөнө. Энэ 
жилээс эхлээд зун бүр үр ашигтай 
өнгөрөх ёстой. Цэцэрлэг сургуулийн 
насныхан хоёр жилийг сул өнгөрөөж, 
алдсанаа мартаж болохгүй юм. 
Үүнийг сайн ойлгож байгаа зарим 
нь алдагдсан боломжоо нөхөх гэж 
чармайж байна.

Мэргэжлийн ур чадваруудаас 
гаднах зөөлөн ур чадваруудын 
хөтөлбөрийг боловсруулж, сургах 
хэрэгтэйг дэлхий нийтээрээ сүүлийн 
хоёр жил харж, гүн ухаарч байна. 
Тиймээс бид цаашид бүтээлч байдал, 
харилцаа, нөлөөлөх, өөрийгөө 
удирдах гэх мэт ур чадварын 
хичээлийг сургуулиудын ерөнхий 
хөтөлбөрт албан ёсоор оруулахад 
оролцоотой ажиллана. Цаг мөнгө их 
зарцуулалгүй мэдлэг хуримтлуулах 
боломжийг интернэт олгож байна. 
Эрдэм мэдлэг үргэлж тэр орон зайд 
оршсоор ирсэн, цаашид ч урсгал 
нь нэмэгдэж буй. Гэхдээ үүнийг 
таньж мэдэж сурна гэдэг нь өөрөө 
ур чадвар болчихлоо. Энэ талбарт 
зургаан жил ажиллах хугацаандаа 
боловсролын нөлөө амжилт гэдэг 
мэргэжлийн ур чадвараас илүүг 
шаарддаг юм байна гэдгийг хүмүүс 
ойлгодог болж буйг харж байна. 
Товчхондоо, ахлах сургууль, их 
сургуулиа төгссөний дараа амжилт 
гаргахад хэрэгцээт ур чадварыг 
залуустаа эзэмшүүлэх шаардлагатай. 

-“Pitching”  буюу ятган 
үнэмшүүлэх гэдэг хичээл энэ 
удаагийн шинэ хөтөлбөрт жинтэй 
байр суурь эзэлж байна. Яагаад 
тэр  вэ?

-Өөрийгөө товч тодорхой 
илэрхийлж, санаагаа дэмжүүлж 
бусдаас итгэл хүртэнэ гэдэг бизнес 
ба төслийн сайн санаа олсон хүн 
л хийдэг зүйл биш. Энэхүү ур 
чадварыг бид байнга л ашиглах 
шаардлага гардаг. Ажлын ярилцлага, 
элсэлтийн ярилцлага, тушаал дэвших 
процесс гэх мэт олон талбарт бид 
өөрсдөө ч мэдэлгүй ашиглаж, 
бусдад өөрсдийгөө ойлгуулах 
итгүүлэх хэрэгтэй болдог. Эрээ 
цээргүй, түрэмгий байхтай бүү 
андуураарай. Бусдад нөлөөлөхөд 
шаардагддаг зарим арга барилыг 
мэдэж ашиглах нь бидний хэлэх 
гэсэн санааг дэмжиж, өөртөө 
итгэлтэй цэгцтэйгээр харилцахад 
л тусалдаг. Энэ бол бүрэн сурч 
болдог ур чадвар. Зарим хүн “би 
төрөлхийн ичимхий, дотогшоо хүн, 
ганцаараа л ажиллах дуртай” гэдэг. 
Ажлын талбарт хэрэгцээ нь илүү их 
гарч шаардагддаг ур чадвар учраас 
хүмүүс дээрх зүйлсийг өөртөө бас 
өрөөлд хэлж явсаар цаг нэлээд 
алддаг. Хувийн манлайлал, өөртөө 
итгэлтэй байдал нь дарга, удирдагч 
байхаас үл хамааран амьдралын 
бүх л талбарт хэрэг болдог ур 
чадвар  юм.

Зүгээр л нэг энгийн багийн 
уулзалтын үеэр саналаа зориглоод, 
цэгцтэй хэлэх, эсвэл төсөл удирдах 
тухай л юм. Мундаг удирдагч болох, 
компанийн босс болох тухай заах 
гээгүй юм.

Эхлээд өөрийгөө удирдаж сурах 
цаашлаад боломж гараад ирэхэд, 
түүнийг атгаж аваад, зориглож хийдэг, 
бусдад ойлгуулж чаддаг байхыг 
л аль болох эрт зааж, хэрэглээнд 
оруулах тухай юм. Үүнд л бид эрт 
хөтөлж, амжилт гаргах магадлалыг 
нэмэгдүүлэхийг зорьж  байна.

ЛОНДОНГООС: Этон 
коллежийн боловсролыг 
олон улсад хүртээмжтэй 
болгоход чиглэж 
байгуулсан EtonX цахим 
платформыг хариуцсан 
гүйцэтгэх захирал 
Катерин Уайтэкер 
боловсролын салбарын 
хандлага, цаашид залууст 
хэрэг болох ур чадварууд 
нөлөөлөл ямар байх 
талаар ярилаа. 

-Та  математикийн боловсролд 
өндөр ач холбогдол өгдөг, 
цаашлаад өсвөр үеийнхний сониуч 
занг хөгжүүлэх, урам зориг өгөх 
боловсролын хөтөлбөрүүдэд 
ихээхэн сонирхолтой юм байна. 
Таныг энэ хүртэл явуулсан сэдэл, 
зорилго юу байв? Та яагаад эдгээр 
ажлуудыг хийдэг юм бэ?

-Багаасаа л математикийн 
хичээлд сонирхолтой, авьяастай 
байсан. Гэсэн ч ерөнхий 
боловсролын сургуульд багш нарын 
зааж байгаа арга барил нь миний 
сонирхлыг татдаггүй, урамгүй 
байдаг байв. Математикт дурлаж 
сурч эхэлсэн үе бол UC Berkeley-д 
ороод, амьдралдаа анх удаа ахисан 
түвшний хичээлүүд үзэх боломж 
олдсон нь байлаа. Математикийн 
сайханд амтшиж, цаашлаад 
докторын зэргээ хамгаалсан нь 
урсгалаараа л хөвөрчихсөн үйл 
явдал. Түүнээс хойш Стэнфордын Их 
Сургуульд судалгаа болон багшлах 

энэ хичээлд сонирхолтой, чадвартай 
хүмүүсээр хүрээлүүлэх боломжийг 
олгож байна.

-Таны бодлоор цар тахлын хөл 
хорио өсвөр үеийнхэн, тэдний 
ирээдүйд хэрхэн нөлөөлсөн бол? 
Давуу, сул талууд байгаа болов уу?

-Харамсалтай нь COVID-19-
ийн улмаас хөл хорионд орсон нь 
хүүхдүүдийн маань боловсролыг 
ихээхэн хойш татсан. Хичээлүүд 
удаан хугацаагаар цахим орсноор 
маш олон хүүхэд суралцах 
боломжуудаа алдсан. Нүүр тулж 
уулзаад, бие биетэйгээ харилцах нь 
суралцах явцын чухал хэсэг. Амьд 
харилцаагүйгээр хичээлд идэвхтэй 
байх, оролцох нь хэцүү.

Гэхдээ, хэрвээ зөв хийж чадвал 
цахим сургалт нь үр дүн сайтай 
байж болдог. Stanford Online High 
School-д бол бид эртнээс цахим 
сургалт явуулж ирсэн. “Хэрхэн 
цахим орчинд хүүхдүүдийг үр 
дүнтэй харилцуулах вэ, яаж түүнд 

ажлаа эхлүүлсэн. 1995 онд Stan-
ford University Mathematics Camp 
(SUMaC)-ийг эхлүүлж байгаа багт 
нэгдэх боломж олдсон нь миний 
амьдралын ирээдүйг тодорхойлсон 
мөчүүдийн нэг гэж боддог. Зуны 
хөтөлбөрт ирсэн математикт 
авьяастай, сониуч хүүхдүүдэд 
хичээл зааж үзээд, SUMaC нь энэ 
хүүхдүүдэд өсөж хөгжих боломж 
гэдгийг гүн ойлгосон. Тухайн 
үед сэтгэл ихэд хөдөлж  байсныг 
тод санаж байна. Түүнээс цааш 
коллежийн өмнөх боловсролын 
салбарт ажиллахаар сэтгэл 
шулуудсан. Ахлах сургуулийнхантай 
ажиллах нь миний хувьд үнэлж 
барамгүй үнэ цэнтэй. Ахлах 
сургуульд байхад минь олдоогүй 
боломжийг эдгээр хүүхдүүдэд 
бүрдүүлж өгөх нь надад маш их 
сэтгэл ханамж, бахархал төрүүлдэг. 
Тодруулбал, математикийг 
гүн судалж, өөрийгөө сорих, 
суралцахын сайхныг мэдрэх, мөн 

РИК СОММЕР: 
Зөөлөн ур чадварууд сайтай 
хүүхдүүд амжилтаа өөрөө удирддаг

суурилсан үр дүнтэй сургалт 
явуулах вэ?” гэдгээ хэдийнээ олоод 
мэдчихсэн байв. Мөн цахим орчин 
нь илүү олон хүнд хүртээмжтэй байх 
бололцоог олгодог учраас зарим 
сурагчийн хэрэгцээнд илүү нийцэх 
тохиолдол олон бий.

Эцэст нь гэхэд, хөл хорио нь 
боловсролын хувьд сайнаас илүү 
саарыг дагуулсан гэж бодож байна. 
Тэр тусмаа цахимаар суралцах 
чанартай орчин нь бүрдээгүй 
хүүхдүүд илүү хохирлоо. Гэсэн 
ч боловсролын энэ орон зайд 
саад гарснаар цаашид илүү 
инновацлаг шийдлүүдэд хүргэж 
байна. Алсдаа ер нь сайн үр дүнд 
хүрэхийг ч үгүйсгэхгүй. Тиймээс би 
боловсролын салбарын ирээдүйг 
өөдрөгөөр харж байна.

-Та Стэнфордын Их Сургуульд 
зуны хөтөлбөр боловсруулах 
ажлуудыг манлайлж ирсэн. 
Оролцогчдын хувьд иймэрхүү 
хөтөлбөр нь яг ямар үр ашигтай 

байдаг юм бол?
Зуны нэмэлт хөтөлбөр нь ижил 

сонирхол, ойролцоо чадвартай 
олон хүүхдийг өөр өөр газраас 
цуглуулж, хамтдаа суралцах 
боломжийг олгодог. Энэ бол маш 
чухал боломж. Эдгээр нэмэлт 
хичээл, хөтөлбөрүүд нь кредит, 
дүнгүүд гэсэн дарамтыг арилгаж, 
хүүхдүүдэд сонирхолтой суралцах 
орчин, хөтөлбөрөөр утга учир 
хэрэглээтэй чадваруудыг сурах 
боломжийг олгодог. Жирийн 
сургуульд ордоггүй хичээлүүдийг 
үзэж, аливаа төсөлд гар бие 
оролцоод, бусадтай хамтарч, бүрэн 
авьяас чадалдаа хүртэл зүтгэж үзэх 
нь тухайн сэдвийг сурахаас илүү 
чухал ур чадваруудад суралцуулдаг. 
Ийм үнэ цэнтэй хөтөлбөрийг 
үзэж, нүд тайлснаар хүүхдүүд 
цаашдаа хичээл, ажлын амжилтад 
хөтлөгддөг, бэлтгэгддэг.

-Монгол нүүдэлчин соёлыг 
зуны хөтөлбөртөө нэмэлтээр 

Стэнфордын их сургуульд 30 жил ажиллаж 
буй Рик Соммер нь математикийн ухааныг 
судалж, олон төрлийн холбогдох хөтөлбөр 
боловсруулдаг. “Stanford Pre-Collegiate Stud-
ies”-ийн гүйцэтгэх захирлын хувьд Stanford 
цахим хөтөлбөр хариуцсан институт болон  
Стэнфордын коллежийн өмнөх боловсролын 
хөтөлбөрүүдийг удирдаж ирсэн билээ. Тэрбээр 
мөн боловсролын зөвлөх бөгөөд Монголоос 
Гүрэн Академийн Удирдах зөвлөлд ажиллаж, 
сүүлийн хоёр жил өсвөр насныханд зориулсан 
хөтөлбөрийн хөгжүүлэлтийг удирдаж ирсэн 
билээ.

оруулж, өсвөр насныханд заах 
санааг өгсөн хүн нь Та. Яагаад 
тэгж зөвлөх болов? Таны Удирдах 
зөвлөлд нь ажилладаг Монголын 
Гүрэн академийн #GlobalNomad 
хөтөлбөр нь шинэ үеийнхэнд юу 
өгч чадна гэж харж байна вэ?

-Гүрэн Академи нь Монголд 
чанартай боловсрол олгох 
хөтөлбөрүүдийг маш амжилттай 
хэрэгжүүлж ирсэн . Нүүдэлчин соёл 
бол гайхам бүтэц, загвартай сурах 
орчин юм билээ. Би Монголд очиж 
энэ бүхнийг үзэж судалсны хувьд 
энэ төслийн чухал хэсэг гэж харж, 
оролцож, зөвлөж ирлээ. Өрсөлдөх 
чадваруудыг нэмэгдүүлэх гаднын 
судлагдаж туршигдсан сайн 
хөтөлбөрийг соёлын хичээлүүдтэй 
хослуулах нь хүүхдүүдэд зугаатай 
байх нь дамжиггүй. Мөн хамгийн 
чухал нь байнга хэрэглэгдэх урт 
хугацаандаа нөлөөлөл үлдэцтэй 
Монголчуудын онцгой ур чадвар 
нь энэ байх болно. 

-Гүрэн Академи яагаад хүүхдийн 
хөтөлбөр хэрэгжүүлж эхэлсэн бэ?

-Бид олон улсын боловсролын 
контентуудыг Монголдоо 
нутагшуулаад зургаа дахь жилдээ 
амжилттай ажиллаж байна. 
Манай академиас хэрэгжүүлж 
буй хөтөлбөрүүд насанд хүрэгчид 
болон хүүхдийн боловсролыг 
дэмжих, тэдний зөөлөн ур чадварыг 
хөгжүүлэх зорилготой. Одоогийн 
өсвөр үеийнхэн бол ирээдүйн хүний 
нөөцийн ажиллах хэвшил, зан авир, 
бүтээмжийн түвшин ба чанар гэх 
мэт олон хүчин зүйлийг эрт тооцож 
мэдэхэд тусална. Нөгөө талаас 

чанартай боловсролын хүртээмжийг 
хязгаарлаж байв. Тиймээс бид 
олон улсын чанартай, ирээдүйн 
хэрэгцээг сайн тооцож хөгжүүлсэн 
хөтөлбөрийг хүртээмжтэй, өртөг 
багатай болгох үүднээс Ахлах дунд 
сургуулийн боловсролоор дэлхийд 
нэгт ордог Английн Этон коллежтой 
хамтарсан. Жишээ нь зөвхөн Англи 
улсад л гэхэд шийдвэр гаргагчдынх 
нь 20 хувийг Этон коллежийн 
төгсөгчид эзэлдэг. Тиймээс бид 
энэхүү элитийн боловсролыг 
задалж, Монгол багш нараа мөн 
аргазүйн сургалтад хамруулж, заах 
эрхийг нь баталгаажуулсан. 

хүний авьяас ур чадварыг ойлгож 
мөн ойлгуулах замаар зөв чигт нь 
эрт залж, ухамсартайгаар өөрийгөө 
хөгжүүлж, мэргэжлээ сонгоход 
шилдэг хувилбаруудаа гаргаж 
ирэх тохиромжтой цаг нь өсвөр 
үе. Товчхондоо, тэдний амжилт 
гаргах магадлалыг нэмэгдүүлж, 
хугацаа алдаж удаан төөрч явахаас 
сэргийлдэг. 

Өмнө нь бид Стэнфордын Их 
сургууль руу Монголоос өсвөр үеийн 
хүүхдүүдийг авч явж зуны хөтөлбөрт 
хамруулж байсан. Тус сургуулиас 
хүүхдийн тоог зааж 10 хүрэхгүй 
хүүхэд л хамруулах боломж өгдөг нь 

Б.ЭНХЦЭЦЭГ:  
Genz+ үеийнхэн СТРЕССЭЭ ЗОХИЦУУЛАХ 
хичээлийг хамгийн өндөр үнэлсэнд эцэг 
эхчүүд анхаарууштай 

 Энэ жил бид Этон Коллежийн 
“Амжилтын ур чадварууд 2022”  
шинэ хөтөлбөрийг тусгай эрхийн 
хүрээнд нүүдлийн соёл ахуйн 
хичээлүүдтэй нийлүүлэн хөгжүүлж 
“GLOBAL NOMADs” нэртэйгээр 
энэ зун хоёр удаа сургалт зохион 
байгууллаа. Этоны хувьд нэмж 
баяжуулсан хөтөлбөр болгож 
буйд талархалтай хандаж хүлээж 
авсан. Мөн тэдний хувьд ч 
сонирхолтой туршлага учраас 
мэдээлэл солилцож байна. Уг 
хөтөлбөрийн эрчимжүүлсэн 
хувилбарыг зөвхөн танхимаар 
өвөлдөө зохион байгуулж байна. 
Олон хөтөлбөрүүдийг зэрэгцүүлэн 
хэрэгжүүлснээр сайн харьцуулалт 
хийж, Стэнфорд, Харвард, Этон гэх 
мэт боловсролын “аваргуудын”  
хөтөлбөрийн чансааг зорилтот 
бүлгүүд рүү чиглүүлэхэд, цаашид 
давамгайлах чиг хандлагуудыг эрт 
мэдэхэд тусалдаг. 

-Тэр дундаа Этон коллежийн 
хөтөлбөрийг хэрэгжүүлснээр шинэ 
үеийнхний асуудал хэрэгцээг 
хэрхэн тодорхойлж, харж байгаа 
вэ? 

-Тус коллеж өөрсдийн явуулсан 
судалгаанд тулгуурлан “Хүүхэд 13-17 
насандаа зөөлөн ур чадваруудыг 
эзэмшвэл ажлын байранд амжилт 
гаргах боломж төдий чинээ өснө. 
Мөн ажил олгогчдын нуруун 
дээрх ачаа мөн төдий чинээ 
багасна” гэж дүгнэсэн. Бид нэг 
ээлжиндээ 25 хүүхэдтэйгээр нийт 50 
хүүхэдтэй тулж ажиллаж, хөтөлбөр 
хэрэгжүүлсэн.  Эхний өдөр ба хичээл 
дуусах өдрийн хандлага тэнгэр газар 
шиг ялгардаг нь сонирхолтой. Зарим 
нь өөрийн хүслээр, зарим нь эцэг 
эхийн шахалтаар, зарим нь эргэлзээ 
дүүрэн орж ирсэн байдаг. Эхний 
хичээл ормогц, хөгжилтэй мөртлөө 
маш ихийг өгөх өдрүүд байх юм 
байна гэдэг “амтыг” авч, нүд нь 
сэргэж, идэвхжээд ирдэг. 

Жишээ нь, одоогийн хүүхдүүд 
эргэн тойрноосоо асар их 
дарамт мэдэрч, үүсмэл хэвшмэл 
ойлголтууд бүхий хайрцагт багтаж 
амьдрах гэж зүдэрч, стресстэж 
байгаа нь ажиглагдсан. Ээж 
аавынхаа “Цаашид чи яах юм бэ, 
тэр талаар бод, төлөвлө, хий” 
гэсэн асуулт-шахалтад хүртэл 
хэрхэн хариулахаа мэдэхгүйгээр, 
тодорхойгүй байдалдаа тавгүйтэж, 
мөн эргэн тойрныхонтойгоо 
өөрийгөө харьцуулж, итгэлгүй 
болчихсон байгаа нь дийлэнх байв. 
Бүгдийн нийтлэг асуудал нь эцэг 
эхчүүдтэйгээ ойлголцохоо больсон 
байдал. Хүн ер нь тодорхойгүй 
байдалд байхдаа л хамгийн их 
стрессддэг. Манай 8 ур чадварын 
хичээлээс Стрессээ даван туулах-
Няцашгүй чанараа сайжруулах” 
гэдэг хичээл хамгийн өндөр 
үнэлэгдсэн. Учир нь хүүхдүүд 

Б.Энхцэцэг нь 10 гаруй жил Эдийн засгийн 
сэтгүүлч-редактор, удаах гурван жилд нь олон 
улс ба дотоодын байгууллагуудад Олон нийтийн 
харилцааны зөвлөхөөр ажилласан бөгөөд 2020 
оноос Гүрэн Академид Харилцааны ур чадварын 
багшаар ажиллаж буй. Тус Академи Этон 
коллежтой хамтран өсвөр үеийнхэнд зориулсан 
“Амжилтын ур чадварууд” хөтөлбөр хэрэгжүүлж 
буйтай холбогдуулан хоёр багшийг Англид заах 
арга зүйн сургалтад хамруулсан бөгөөд тэдний 
нэг нь Б.Энхцэцэг юм. Энэ зун 13-17 насны 50 өсвөр 
үеийн хүүхэд тус хөтөлбөрт суралцсан бөгөөд 
энэ үеэрх ажиглалт, тэдний ирээдүйд ямар хувь 
нэмэр оруулах талаар ярилцлаа

маань Стрессийн муруй дээр 
өөрийгөө ямар түвшинд гүйцэтгэл 
нь өрдөгдөж, ямар түвшинд 
огц гүйцэтгэлгүй болж, сэтгэл 
санаагаар унадгийг тооцож, илүү 
өөртэйгээ ажиллах боломжуудыг 
олж хардаг. Цаашид, хариу сэтгэл 
хөдлөл-үйлдлүүдээ ухамсартайгаар 
удирдан залж, даван туулахад 
чиглүүлэх өөрийн арга барилаа 
олдог. Товчхондоо, болж буй бүх 
үйл явдлыг Та хянаж чадахгүй 
байж мэднэ. Гэхдээ тэр бүхэнд 
өөрийгөө голж, ухрах эсэхийг 
Та шийдэж чадна гэдгийг л 
ойлгуулдаг. 

-Монгол хүүхдүүдийн давуу 
тал бас сул тал юу вэ? 

-Сул чадвар гэвэл товчхондоо, 
Бүтээлч сэтгэлгээ. Бүтээлч сэтгэлгээ 
гэх хичээлийн хүрээнд нэлээд 
олон дасгал ажлыг бие даан 
болон баг болгон хийлгүүлдэг. 

Өгөгдлийн хүрээнд 10 минутад 
50 шинэ санаа сэдэж асуудал 
шийдвэрлэх даалгавар өгөхөд, 
бусад хичээлүүдтэй харьцуулахад 
учраа олохгүй цаашлаад 
давтагдмал, шинэ элемент байхгүй 
шахам санаанууд оруулсан байлаа. 
Боловсролын одоогийн тогтолцоо 
нь хүүхдүүдийг өөрөөр, шинээр 
сэтгэж шийдлүүд гаргах хэмжээнд 
бүтээлчээр сэтгэх орон зайг 
өгөхдөө дутмаг байсаар байгаатай 
холбоотой болов уу. 

“Залуусын голч дүн өндөр хэдий 
ч, бүтээлчээр сэтгэх ур чадвар 
дутуу байна” гэж ажил олгогчид 
байнга цохож хэлсээр байдаг. Дээд 
боловсрол эзэмшихдээ ч голч 
дүнг чухалчилж тэдгээр зөөлөн ур 
чадварыг хөгжүүлэх нь хэр чухал 
талаар бодож үзэхгүйгээр ажлын 
байртай залгачихдаг. Тиймээс ажил 
олгогчид нэг талаас бүгдийг эхнээс 
нь зааж байна гэж шүүмжилдэг. 
Нөгөө талаас ажилтнууд ч өөртөө 
итгэлтэйгээр бүрэн авьяас чадвараа 
гаргаж, аз жаргалтайгаар ажиллах 
хүртэл нэлээд зөрчилдөж, хэт урт 
хугацаанд хүндрэлийг туулдаг 
талтай. 

“Нэг л хийж буйдаа итгэлгүй 
айдастай яваад байдаг байсан чинь 
цаашдаа илүүг чадах итгэл сууж, 
ихийг мэдмээр санагддаг болсон. 
Өөрийнхөө юу чаддаг, чаддаггүйг 
мэдчихээр илүү тайвширч амарсан” 
гэж нийтлэгээрээ хэлж байсан. 
Харин эцэг эхчүүдийн зүгээс 
хүүхдүүд нь өөрсдөө харилцаж 
ойлголцох санаачлагыг гаргаж 
хичээж эхэлсэнд маш их талархаж 
үр дүнгээ хуваалцсаар байдаг. 

Хөтөлбөрийн төгсгөлд хүүхэд 
бүр хөгжлийн төлөвлөгөөгөө 
бидний өгсөн загварын дагуу 
бичиж гаргадаг. Энэ явцад 
багш нар ч ажиглалт хийж, 
санал шүүмжийн тэмдэглэлийг 

муутай явсных л байдаг. Гаднын 
их дээд сургуульд сурна гэдэг 
тийм амархан биш. Олон сорилтыг 
давж биелдэг том даваа. Бидний 
хувьд 2019, 2020 онд Стэнфордын 
зуны хөтөлбөрт хүүхдүүдээ 
хамруулж, тэдгээр хүүхдүүд одоо 
АНУ, Английн их дээд сургуульд 
амжилттай суралцаж байна. Тэд 
бол бидний амжилтын гэрч болж 
зарим нь өдгөө энэхүү хэрэгжиж 
буй хүүхдүүдийн хөтөлбөрт туслах 
багшаар ажиллаж байна. Энэ 
бол нэг төрлийн эргэх холбоогоо 
хадгалдагийн нэг илрэл юм. 

-Нүүдлийн соёл ахуйн 
хичээлүүдийг өсвөр үеийнхэн 
хэрхэн хүлээж авсан бэ?

-Эхэндээ хүүхдүүд маань 
би амьтны харшилтай, хөдөө 
явах дургүй гэх мэт цааргалсан 
хандлагууд гаргаж байсан. Бид 
аль болох залхаахгүйгээр гэхдээ 
оролцоог хангаж, бидэнд ямар 
хамаатай болох, цаашид хэрэглээ 
нь юу байхыг ойлгуулж, хичээлээ 
ордог. Манай туслах багш 
нар гаднын ТОП сургуулиудад 
өөрсдийн зүтгэлээр тэнцэн орсон 
оюутнууд бөгөөд мөн манай зуны 
хөтөлбөрийн өмнөх төгсөгчид 
юм. Тэд гаднын сургуульд орохын 
тулд мөн орсны дараах амьдралд 
Монголынхоо соёл түүхийг мэддэг 
байх нь хэр чухлыг гүн гүнзгий 
мэдэрчихсэн учраас, хөтөлбөрийн 
оролцогчидтой энэхүү туршлагаа 
хуваалцаж үнэ цэнэтэй хичээл 
өгдөг. Ингэснээр тэнцэх магадлал 
нэмэгдэж, очсоны дараа Монгол 
улсаа илүү сайн төлөөлж, 
онцгойрч чаддаг. Хөтөлбөрийн 
төгсгөлд, зарим нь нум сумаар 
хичээллэхээр болж, зарим нь 
үндэсний хөгжмүүдээ тоглож сурах 
зорилго тавьж, дийлэнх нь түүхээ 
үргэлжлүүлэн судлах сонирхолтой 
болсон байдаг. 

төгсгөлдөө хүүхдэд мөн өгч, 
тасралтгүй суралцах хөгжих 
чигүүдийг санал болгодог. Эцэг 
эхчүүдтэй мөн уулзаж, хүүхэдтэйгээ 
цаашид харилцах, ажиллах 
боломжит талбаруудыг санал 
болгодог. Бид хүүхдүүдийг өөрийгөө 

илүү ойлгож, цаашид тасралтгүй 
суралцах тохирсон хувилбараа 
гаргаж ирж буйг л гол үр дүнгээ гэж 
хардаг. 

-Суралцсан хүүхдүүд нь эхнээсээ 
үр дүн гаргасан жишээ бий юу?

-Энэ зун суралцсан хүүхдүүд 

маань насны хувьд арай болоогүй 
учраас яг одоо элсэлтийн бэлтгэлээ 
байгаа. Их дээд сургуульд орсны 
дараа хөлөө олж, дасан зохицох, 
амжилтаа үргэлжлүүлэх чадварт 
үндсэндээ бид бэлддэг Энэ ч 
шаардлагаар дээрх 8 чадварын 

хичээлийг Этон коллеж хөгжүүлсэн. 
Бид өдгөө гаднын их дээд 
сургуульд төгсөөд ирсэн амжилтын 
түүхүүдийг ил үзээд үнэлээд байгаа 
ч цаана нь замаасаа буцсан гунигт 
түүхүүд олон бий. Тэдний цаана 
сэтгэл хөдлөлдөө хэт автаж, бэлтгэл 

"Өөрийнхөө юу 
чаддаг, чаддаггүйг 

мэдчихээр илүү 
тайвширч амарсан"

ом групп компанид 
тэнцэж ороод хэдэн 
сар болж буй н.Марлаа 
найзтайгаа саяхан өдрийн 
хоол идэж, сонин хачныг 
нь хуваалцлаа л даа. 

Тэрбээр хэдэн сар үргэлжилсэн 
процесс бүхий олон удаагийн 
ярилцлагууд давж орсон. Гаднын 
чанартай сургалтуудад хүссэн үедээ 
сурч, фитнесс, иогийнхоо төлбөрөө 
төлүүлчихдэг, хамгийн чанартай 
гэгдэх хувийн эмнэлэгт үзүүлэх 

явжээ. Тэрбээр мөн хэрэгцээт 
зүйлсийнхээ талаар хүний нөөцийн 
албандаа хүсэлт гаргаж, удаа дараа 
сануулсан ч маш удаан хариу 
үйлдэл үзүүлж буйг мөн шүүмжлэв. 
Түүний ярьж буйг товчхон дүгнэвэл, 
тэрбээр усанд хаягдсан чулуу шиг 
анзаарагдахгүй байгаадаа сэтгэл 
дундуур байгаа нь илт. 

Шинэ үеийнхний гол онцлог нь 
энэ. “GenZ үеийнхний хамгийн гол 
хэрэгцээ нь мэдрэмжээ хуваалцаж, 
өөрийгөө хувь хүн гэж хүлээн 

боломжтой, бонус сайтай гэх мэт 
олон давуу тал байдгийг нь биширч, 
шагширлаа найз маань. Гэхдээ…гэж 
хэлэх хүртэл нь бараг л диваажин 
шиг төсөөлж байв.

Ажилд ороод удаагүй байхдаа 
Марлаа өөртэй нь олон удаа ярьж, 
царай царайгаа харж харилцаж 
хэдэн сарыг үдсэн Хүний нөөцийн 
мэргэжилтэнтэй хонгилд таарч л 
дээ. Гэтэл өнөөх менежер нь түүний 
нэрийг буруу зөрүү хэлж, таньж буй 
мэт жүжиглээд бушуухан орхиод 

зөвшөөрүүлэх” хэмээн сэтгэл 
судлаач Д.Пүрэвсүрэн үүнийг 
товчхон тайлбарлаж байна. Үүний 
дараа харин сэтгэлээ нээж, авьяас 
чадлаа дайчлан ажиллах эсэх 
шийдэгдэх аж.

Монголын Шарк Танк нэвтрүүлэгт 
оролцохоор бүртгүүлж, бизнеээ 
танилцуулж дэмжүүлэх зорилгоор 
“pitching” хичээлд минь суусан 
GenZ үеийн залуугаас яагаад 
бизнес эхлүүлэх болсныг нь асууж 
ярилцлаа. Тэрбээр өмнө нь ажиллаж 
байсан хоёр ч байгууллагаа #toxic 
орчинтой #toxic даргатай байсан 
учраас орхисон. Энэ нь бизнес 
эхлүүлэхэд эхний хөшүүрэг болсон 
ба улмаар өнөөх сонирхолтой шинэ 
санаа руугаа хөтлөгдсөн гэв. Тэрбээр 
мөн даргыгаа хуучны сэтгэлгээтэй 
мөн загнадаг шигээ чадвартай 
биш гэж шүүмжилсэн. Ажилд орж 
буй шинэ үеийн залууст өсөлтийн 
сэтгэлгээг дэмжсэн орчин ба 
өрсөлдөх чадвар өндөртэй “influ-
encer” удирдлага байгаа эсэх чухал 
нөлөөтэй. 

Өнөө #toxic хэмээн цоллогдож 
буй удирдлагын байр сууринаас 
нэг жишээ дурдъя. Сарын өмнө 
болсон явдал юм. Томоохон групп 
компанид сургалт өгөх талаар хүний 
нөөцийн даргатай нь ярилцахаар 
уулзаж байлаа. Түүний өрөөний 
хаалгыг тогших ч үгүй нэгэн дарга 
шийдэмгий бухимдангуй огцом 
татав. Товчхондоо CU орчхоод ир л 
гэсэн юм билээ л дээ. Харин өнөө 
GenZ маань “Би ийм ажил хийх 
гэж орж ирээгүй. Та битгий намайг 
хувийн ажилдаа зараад бай” гэж 
шулуухан хэлсэн аж. Үүнийг сонсоод 
дарга уурсаж “Миний үед анх 
ажилд орж буй залуус даргынхаа 
хэлсэн бүрийг хийж, ажлыг бага 
гэж гололгүй сэтгэлээрээ зүтгэж 
хөдөлмөрт суралцдаг байсан” 
хэмээн сургааль айлдаж, ихэрхсэн 

“бацаанаар” нь дуудаад хөөгөөд 
явуулжээ. Үүнийг сонссон Хүний 
нөөцийн дарга “Арайхийж олж 
ирсэн хүн хөөгөөд явуулчих юм. 
Өөрөө хүнээ олоорой….” хэмээн бас 
бухимдах нь тэр. 

Цар тахлын өмнө дунджаар 
80 анкет хүлээж авдаг байсан 
эрэлттэй ажлын байранд ердөө 
8 анкет өдгөө ирж, сонголт хийх 
боломж 10 дахин буураад байгааг 
Санхүүгийн томоохон байгууллагын 
Хүний нөөцийн захирал толгой 
сэгсрэн хуваалцав. Хүний нөөцийн 
мэргэжилтнүүдийн хэлж буйгаар 
бол цар тахлын хөл хорионоос хойш 
ажлын зараар холбогдож ирдэг 
хүмүүсийн тоо огцом цөөрч, одоо 
сул орон тоог бөглөхөд л дийлэнх 
хүний нөөцийн мэргэжилтнүүд 
бүх цаг хүчээ зарцуулж байгаа аж. 
Харин хүний нөөцөө чадавхжуулах, 
шинэ үеийнхэн болоод хуучны 
мэргэжилтнүүдээ хооронд нь 
ойлголцуулж багийн уур амьсгал 
сайжруулах чиглүүлэлтийг 
аутсорсинг хэлбэрээр шийдэхээс 
өөр аргагүйд хүрснээ учирласан 
билээ. Нийтлэлийн эхэнд дурдсан 
н.Марлаа найз маань хүн олох 
гэж зүдэрч буй энэ үед ажилд орж 
таарсан учир хүний нөөцийнхөн 
нь танихгүй будилсан байх 
магадлал өндөр. Тодруулбал, хүний 
нөөцийнхөн ажилд авсан хүнээ 
анхаарч халамжлах, тогтоох ямар ч 
ажил руу орох сөхөөгүйгээр хүн олох 
гэж зүдэрч байна. 

 “ХЭРВЭЭ БИ ТАНАЙХЫГ 
СОНИРХОЖ АЖИЛД ОРОХООР 
БОЛ, ӨӨРӨӨ ЯРЬЯ”

Цаашлаад #startup ЖДҮ эрхлэгч 
эздэд чадварлаг хүн олж 
ажиллуулах нь өдрийн од болсон 
бөгөөд компанийн хувь, ашгийн 

хуваалт амлах гэх мэт хэмжээнд 
хүрснийг Гүрэн академийн сургалтад 
сууж, хэлэлцүүлэгт оролцсон 60 
бизнес эрхлэгч ам уралдан хэлсэн 
билээ. Сургууль төгссөн туршлагагүй 
атлаа бизнес эхлүүлэх үү, ажилд 
орох уу гэдэг сонголтыг дэнсэлж буй 
залуус маань “Хэрвээ би танайхыг 
сонирхож ажилд орохоор бол, 
өөрөө ярья” гэж хэлэх бол энүүхэнд 
болжээ. Хөдөлмөрийн харилцаа 
гэдэг хоёр талын тохиролцоо учраас 
яавч буруу, ёс зүйгүй хандлага бол 
биш. 

 “Шинэ үеийнхнийг ойлгож 
ажиллуулахад компаниудын 
одоогийн “know-how” үйлчлэхгүй 
болсон бөгөөд удирдлагууд их 
мэдэгчээс тасралтгүй суралцагч руу 
шилжсэнээр л шинэ үеийнхнийг 
удирдах эрхээ олж авна” хэмээн 
дэлхий даяар 700 CEO-д зөвлөж 
ажилладаг, #worldclassmanager 
хөтөлбөрийн зохиогч Вейн Кларк 
хэлж байна. 

“Harvard Business Review”-ийн 
судалгаанд оролцсон “Millienial” 
үеийнхний 50 хувь, GenZ залуусын 
75 хувь нь сэтгэл санааны асуудал 
л ажлаа орхих гол шалтгаан 
болсон гэж хариулжээ. Тус 
судалгааны дүгнэлтээр сэтгэлзүйн 
хувьд эрүүл мэнд орших, ажлаа 
баяртайгаар хийх нөхцөлүүдийг 
байгууллагын соёл дэмжиж, 
цөм хэсгээ болгосноор залуус 
тогтвортой чанартай ажиллах суурь 
бүрдэнэ гэж үзжээ. Улсын Ерөнхий 
Прокурорын газрын судалгаагаар 
нийт амиа хорлогсдын 84 хувь нь 
эрчүүд байгаа бөгөөд өсвөр үеэс 29 
нас хүртэлх залуусын амиа хорлолт 
30 шахам хувийг эзэлж, цаашид 
нэмэгдэх хандлагатай байгааг 
анхааруулжээ. Үүнээс нэр хүндтэй 
компаниудад ажиллаж байсан 
хүмүүсийн тохиолдлыг авч үзэхэд 
ажлын нөхөд нь сэтгэлээр унаад 

GENZ+ ШИНЭ ҮЕИЙНХЭНД 

АЖИЛ ДААЛГАХ УР ЧАДВАР

гологдож буй дарга 
танд зориулав

-Удирдлагууд их мэдэгчээс тасралтгүй суралцагч руу 
шилжсэнээр л шинэ үеийнхнийг удирдах эрхээ олж авна-

яваад байсныг нь мэдэж байсан ч 
амиа егүүтгэх хэмжээнд хүрнэ гэж 
төсөөлөөгүй, харин удирдлагууд 
энэ талаар мэдээгүй байсан нь 
дийлэнх  байна. 

УДИРДЛАГУУДАА ЗӨРҮҮДЛЭХ 
ХЭРЭГГҮЙ. ТОХИРОЛЦ

Энэ есдүгээр сараас хойш болсон 
удирдлагууд болон хүний нөөцийн 
мэргэжилтнүүдийн хаалттай 
нээлттэй том жижиг олон хурлын 
шинэ бөгөөд хамгийн шийдэлгүй 
сэдэв нь Шинэ үеийнхэнтэй хэрхэн 
ойлголцож, ажиллах вэ гэдэг 
байсныг Та магадгүй анзаарсан 
байх. Тэгвэл тэд юу хүсдэгийг 
ойлгож, юуг өгөх боломжтой бас 
боломжгүйгээ тодорхойлж, шинэ 
дүрэм танилцуулах цаг ирээд байна. 

The Economist сэтгүүлд 
бичсэнээр бол дэлхий даяар IT 
болон инженерийн чиглэлээр 
сурч буй залуусын тоо сүүлийн 10 
жилд бараг 50 хувиар өссөн нь 
санхүүгийн салбарын хямралаас 
үүдэлтэй боловч нөгөө талаас хүссэн 
газраасаа ажиллах уян хатан байх 
нөхцөлийг бүрдүүлж, залгаад хөл 
хорио цаг мөрдөхгүй хаанаас ч 
ажиллах боломжийг энгийн норм 
болоход хүргэжээ. Энэхүү үзэгдлээс 
үүдэн цаашдаа хүний нөөцийн 
хомсдолд орох салбар нь цагаар 
очиж ажиллах ёстой үйлдвэрлэл, 
барилга, санхүү, үйлчилгээний 
салбарууд  болохоор байна. 

Баяртай мэдээнээс дүгнэлтээ 
эхэлье. Шинэ үеийнхэн илүү 
боловсрол өндөртэй, мэдээлэл 
олж авах хурд сайтай, хөгжих 
сорилт хүлээж авахдаа илүү 
эерэг, өөрчлөлтийг даван туулж 
хөрвөх чадвар сайн байх болно. 
Удирдлагуудын хувьд муу мэдээ 
нь тэд нийтлэгээрээ сэтгэлзүйн 

хувьд мэдрэг, няцамтгай, мэдрэмж 
ба саналаа чөлөөтэй илэрхийлж, 
түүндээ хариу аваагүй бол дахин 
шаардаж чадах нүүрэмгий байх 
болно. Мөн ирээдүйн потенциалаа 
барьцаалж өндөр цалин асууж мөн 
ажлын тогтмол цагт баригдахыг 
хүсэхгүй байгаагаа Танд шулуухан 
анхнаасаа хэлэх болно. Сэтгэлээ 
бэлдэнэ үү. 

ДАРГААС ТЭД ҮҮНИЙГ ХҮСЭЖ 
БАЙНА

Нэгт,  Тэд тухтай “дулаан” уур 
амьсгалтай, чадварлаг бүтээлч 
даргатай орчныг хүснэ. Тиймээс 
тасралтгүй суралц, битгий хоцор. 
Хоёрт, GenZ+ чүүд өөрийг нь 
ойлгодог, түүнд нь зохих хариу 
барьж хүлээн зөвшөөрдөг менежерт 
л өөрийгөө нээж харуулна. Тиймээс 
сэтгэлзүйн эрүүл мэндийг дарга 
Та өөрөөсөө салгаж ойлголгүй, 
өөрөө ч ойлгодог болж, хүмүүсээ 
анзаардаг бай. Гуравт, ажил 
даалгахдаа тушааж зандрах бус утга 
учиртай сонголтууд өгөх замаар 
итгэл үзүүлж, эрх мэдэл олго. 
Энэ бол шинэ арга биш. Хамгийн 
нөлөө бүхий удирдагчдын бүх цаг 
үед ажил даалгахдаа хэрэглэж, 
шүтэгдэж ирсэн шалгарсан арга 
барил юм.  Дөрөвт, байгууллагын 

зорилго стратегитай хийж буй ажил 
нь хэрхэн нийцэж, үнэ цэн бий 
болгож буйг ойлгуул. Тэд зүгээр нэг 
суудал бөглөгчийн байр сууринаас 
ажлыг хардаггүй бөгөөд том зургаар 
ямар үр дүн утга учир бий болгож 
байгаад гүн ач холбогдол өгдөг. 
Ажилтан байгууллагыг бус даргыг 
л орхидог. Харин одоо орохоосоо ч 
өмнө олон сувгаар шинэ үеийнхэн 
байгууллага ба даргаа тандаж 
мэдчихээд хаалга татах эсэхээ 
шийдэж байна. 

Сургалт чиглүүлэлтийн хувьд 
удирдлагууд Та бүхэн GenZ+ 
үеийнхэнд бусдын оронд өөрийгөө 
тавьж үзэх, сөрөг мэдрэмжүүдээ 
удирдах мөн сэтгэл хөдлөлөө 
эерүүлэх гэх мэтэд суралцах EQ ур 
чадварын хичээл нэн шаардлагатай. 
Ажил амьдрал тэнцэнэ гэж 
байдаггүй. Тиймээс өөрт тохирсон 
зохицуулалтын хувилбараа 
тодорхойлж, стрессийг зөвөөр 
ашиглаж бас зохицуулж сурахын 
тулд эрүүл мэнд орших #wellbeing 
хичээл шаардлагатай. Энэ бүхний 
дараа байгууллага дотроо #coaching 
арга барилыг нэвтрүүлж, аливаа 
ажил даалгахдаа бүтээлч сэтгэлгээг 
нь сорих замаар хөгжүүлж, ачаалал 
тэсвэрлэх тэрхүү #resilience 
няцашгүй чанарыг нэмэгдүүлэх 
боломжтой. 

Товчхондоо одоогийн 30+ 
насныханд албан тушаал, ах захын 
хүндлэл мэдрэх хэрэгцээ өндөр 
байдаг. Харин GenZ+ үеийнхэнд 
өөрийнхөө мэдрэмжийг хуваалцаж, 
оршин байгаагаа бататгаж тамгалах 
хэрэгцээ өндөр. Бид ойлгохын 
тулд биш хариулахын тулд сонсож 
буй үед аль ч үеэс гаралтай 
бай хамаагүй, бид бие биенээ 
ойлгохгүйгээр хачин сонин үеийнхэн 
гэж цоллон ангилагдаж, хоорондоо 
учраа олж чадахгүй хэвээр 
байх  болно.

Б.БАТЧИМЭГ: УДИРДЛАГУУД МЭНД ОРШИХУЙД 
“ГАР ТАТВАЛ” ИЛҮҮ ХОХИРОЛ АМСАНА

Байгууллагуудын үнэлэшгүй 
хөрөнгө нь ерөөсөө л хүн. Английн 
түнш Global Growth Institute-тэй 
хамтран хөгжүүлж, 2022 онд Гүрэн 
академи Монголдоо зэрэгцэн 
зарлаж, ил болгосон 12 шинэ модуль 
дунд  “Эрүүл мэнд оршиж, нөхцөл 
байдлаас хурдан сэргэх” чадвар гэх 
хичээл бий. Энэ сэдвээр илүү нарийн 
хичээлүүд цаашид ч хөгжүүлж 
байна. Харин бид энэхүү хичээлийн 
хэрэгцээ бүх насныхны хүрээнд 
өсч буйг харгалзан, практикал 
арга барилуудыг мэргэжлийн 
сургагч багшаараа дамжуулан 
олгохыг зорьж байна. Б.Батчимэг 
нь хуульч мэргэжилтэй, тэр дундаа 
байгууллагын хууль, гэрээний 
хуулиар дагнаж ажиллаж байсан. 
Тэрбээр сүүлийн 10 жил иогагаар 
хичээллэж, АНУ-д хүүхдийн иога 
болон эмчилгээний иогийн заах 
аргазүйгээр мэргэшин суралцсан 
байна. 

-Та хуульч мэргэжилтэй 
цаашлаад өмгөөлөгч,  байгууллагын 
хуулиар амжилттай өсч хөгжиж 
байхдаа иога руу хөрвөж, одоо 
энэ чиглэлээрээ бусадтай мэдлэгээ 
хуваалцаж амьдарч байна. Юу 
таныг ийшээ хөтөлсөн юм бэ? 

-Аливаа зүйлс заавал нэг том 
зорилгоос эхлэх албагүй. Өөртөө 
анхаарч, жаахан цаг зарцуулах 
замаар зөв дадал олж авъя гэж 
иогаар хичээллэж эхэлсэн ч, нэг 
мэдэхэд 10 жил өнгөрч, амьдралын 
хэв маяг болчихож. Бусадтай 
хуваалцах хэмжээний багахан 
туршлагатай болсон ч, үргэлжлүүлэн 
суралцсаар байна.Хүний мөн чанар 

ердөөс сайн сайхан руу тэмүүлэх 
л байдаг. Муу, муухай амьдрах 
хүсэлтэй хүн гэж байхгүй шүү дээ. 
Гэтэл тэр хүсч тэмүүлээд байгаа сайн 
бөгөөд сайхан гэдэг нь яг юу юм бэ? 
гэдэгт хариулт олсон салбар маань 
энэ “Well-being” тодруулбал, иога, 
бясалгал юм .

-Иога, бясалгал, алхалт, гүйлт, 
авиралт гэх мэт өөрийгөө сонсох 
ойлгох арга замууд олон хүний 
амьдралын хэв маяг болж байгаа нь 
нүдэнд илт харагдаж байна. Ингэж 
хурдацтай хүч түрж байгаагийн 
цаана хүмүүсийн ямар асуудал 
буглаж, оршиж байна вэ? 

RESILIENCE & WELL-BEING

-Дээр дурдсанчлан нөгөө л сайн 
сайханд тэмүүлэх мөн чанараас 
эхлэлтэй гэж харж байна . Өөртөө 
таалагдахуйц хүн байя нөгөө талаас 
эрүүл мэнд бол амжилтын суурь юм 
гэдгийг ухамсарласан хүмүүс спортын 
олон төрөл, дасгал хөдөлгөөнд 
цагаа зарцуулж, тэдгээрээс өөрийн 
амьдралын хэв маяг, биеийн онцлог, 
энергийн түвшиндээ тохируулан 
сонголтоо хийдэг. Дэлхий нийтийн 
чиг хандлага болоод байгаа нь, 
хүмүүс өөрийн бие-сэтгэлийг ойлгох 
хэрэгцээ нэмэгдсэнээс үүдэлтэй 
болов уу. Хэт их эмх замбараагүй 
мэдээлэл , байгаль дэлхийгээс улам 
холдож унаган мөн чанараасаа 
алсраад ирэхээр бие мах бодийн 
гэхээсээ илүүтэй сэтгэл ба сэтгэцийн 
өөрчлөлтөд хөтөлсөн өвчлөлд илүү 
өртөж байгаа.

-Дэлхий даяар байгууллагууд 
хүмүүсийнхээ бие-сэтгэцийн эрүүл 
мэндийн байдалд хүчтэй анхаарч 
байгаа учраас #wellbeing гэдэг 
салбар өдгөө хувьсал шиг хүч түрж 
байна. Жил тутмын урьдчилсан 
оношлогооноос гадна байгууллагууд 
сэтгэлзүйн эрүүл мэндийг сахихад 
тогтмол юу хийх хэрэгтэй вэ? Үүнд 
удирдлагууд ямар үүрэг гүйцэтгэвэл 
зохилтой вэ?

-Судалгаанаас харахад 
хүнийхээ эрүүл мэндэд анхаарсан 
байгууллагууд илүү амжилттайгаар 
дунд ба урт хугацаанд тэлж өсч байна. 
Эрүүл мэнд гэдэг нь орчин үед бие 
ба сэтгэл зүйн эрүүл мэнд гэсэн 2 
хэсгээс бүрдэхийн сацуу дан ганц бие 
мах бодийн өвчлөлийг шинжилгээ 
болон урьдчилан сэргийлэх үзлэг 
төдийхнөөр аргацаах нь хангалтгүй 
болоод байгаа юм. Учир нь тэдгээрээр 
илрэхгүй өвчний цаад учир, урхаг нь 
сэтгэл ба сэтгэцэд нь оршоод байна. 
Нийгэм, ажил, гэр бүлийн стрессийг 
нарийвчилбал, хором тутамдаа нүүр 
тулж буй асуудлуудыг хэрхэн давах 
аргаа мэдэхгүй хүн эхлээд өөртөө , гэр 

бүлдээ дараа нь хамт олон, нийгэмдээ 
хортой зан авир халдааж амьдарч 
байдаг. Өөрөөр хэлбэл, өвчтэй хүн 
болсон байдаг.

Байгууллага гэдэг чинь хүмүүсийн 
л харилцаа тэр харилцаа хортой 
болоод ирвэл хохиролтой байх нь 
мэдээж. Удирдлагууд зардал гарна 
гэдэг өнцгөөс харж, гар татвал илүү 
хохирол амсана. Хамгийн чухал нь 
эрүүл байх, бараг зардалгүй энгийн 
аргуудаас удирдлагууд өөрсдөө 
суралцаж нөлөөлөх хэрэгтэй. 
Байгууллагуудын хүрээнд хийсэн 
сургалтаас харахад тоо баримт 
хий хоосон үгсээр дүүрэн нүүрүүд 
харуулж, залхтал ярьж өгөх биш 
өөрсдөө хийж бас оролцуулан 
хийлгэх нь илүү бодит үр дүнг бий 
болгож байсан нь ажиглагдсан .

-Өсвөр насны хоёр хүүхэд 
тутмын нэг нь сэтгэл гутралтай гэж 
энэ онд хийсэн Оптимал Эн Макс 
байгууллагын судалгаа харуулж буй. 
Гүрэн академийн зуны хөтөлбөрийн 
хүрээнд хүүхдүүдэд хичээл заасан 
багшийн хувьд Та ямар асуудлуудыг 
олж харсан бэ? 

-Энэ сэдэв бол үнэхээр хүчтэй 
анхаарал татсан асуудал болж 
байгаа. Хүүхдүүдийг ирээдүй гэх том 
зургаар харж, төр засаг бүх шатны 
боловсролын байгууллага арга 
хэмжээ авч эхлэхгүй бол оройтлоо 
гэдгийг эцэг эх багш нар хэлж байна. 
Үнэндээ, эцэг эх, багш юу хийхээ 
мэдэхгүй байна “Энэ хүүхдийн ааш 
зан олдохгүй юм, яасын бол?” гэдэг 
асуулт гэр бүл бүрт байна. Яасныг 
нь мэдэх гэж учир аргаа олохгүй 
явсаар цаашлаад хүүхэд тусламж авч 
чадахгүй байсаар сэтгэцийн өвчин рүү 
орчихож байгаа жишээ олон. Гэтэл 
дэлхий даяар хүчтэй институтууд энэ 
асуудлыг цаг алдалгүй барьж аваад, 
шатгааныг нь онилж бүх шатанд арга 
хэмжээ аваад эхэлсэн.

 Монгол улс энэ талд хоцорч 
гэдгийг Английн Этон коллеж 

Гүрэн академитай хамтарч энэ зун 
хэрэгжүүлсэн өсвөр үеийнхний 
хөтөлбөр, үр дүн харууллаа. Бидэнд 
тулгарч л байдаг хөнгөн шийдчих 
асуудал хүүхдийн хувьд бие сэтгэлийн 
хувьд асар их дарамт үзүүлж байх 
нь бий. Том асуудал шиг санагдаж, 
улмаар даван туулж шийдэл олох 
нь бүр хэцүү санагдах нь хүүхдийн 
сэтгэхүйн онцлог байдаг . Жишээ 
нь, найзтайгаа муудалцаад, өнөө 
найз нь өөр хүүхдүүдтэй найзлах 
үед, ганцаардсандаа сургуульдаа 
ч явах хүсэлгүй болох цаашлаад 
ганцаардлаа шийдэх гэж буруу алхам 
сонгох нь энүүхэнд.  Гэтэл томчуудын 
хувьд энэ бол тийм ч том асуудал 
шиг санагдахгүй байж мэднэ. Энэ 
мэтчилэн хувь хүний хөгжил, насны 
онцлог, туршлагаас хамаарсан 
үе хоорондын ялгаатай сэтгэхүйн 
асуудлууд эцэг эх, хүүхдүүдэд гардаг. 
Хоорондоо энэ бүгдээс үүдэн үл 
ойлголцдог гэдгийг томчууд ойлгох 
хэрэгтэй байна. 

Өсвөр үеийнхэнд иогийн 
хичээл орох үед 10 хүүхэд тутмын 
8 нь буруу амьсгалдаг. Иймээс 
сэтгэл санаагаар унасан үеэ 
хянаж чадахгүй алдаад, сөрөг 
мэдрэмжүүддээ живчихдэг.  Өдөр 
тутмын жижиг хүндрэлүүдийг 
даван туулахад зөв амьсгалдаг 
хүн бол мэдрэмжүүдээ ойлгох 
хянах,удирдан эерүүлэх боломжтой 
байдаг. Нэг төрлийн богинохон 
бясалгал л гэсэн үг. Нөгөө талаас 10 
хүүхэд тутмын 5 нь биеийн хөгжил 
дорой эсвэл буруу байна. Жишээ нь 
дэлгэцний хамаарал, олон цагийн 
суултаас үүдэн нурууны хазайлт, 
муруйлттай байх нь түгээмэл болж 
байна. Үүнийг идэвхтэй амьдралын 
хэв маяг, өдөр тутмын дадлаар 
засч болно. Эрүүл байхыг цаг 
мөнгө зарцуулж олж авдаг юм 
шиг хүндрүүлж ойлгохоос илүүтэй 
энгийн дадлуудаараа олж авахад 
оршино гэдгийг ойлго. 

ШИНЭ НОМ

Цар тахал бүгдийг өөрчилсөн. 
Тиймээс удирдагчид хайбрид 
ажиллах орчинд тохируулан хөгжиж 
цэцэглэх учраа олох хэрэгтэй. Туршиж 
баталсан агуулга ба арга зүйтэй 
ДЭЛХИЙН ТҮВШНИЙ МЕНЕЖЕР 
хөтөлбөрт дэлхий даяар 30 мянган 
менежер зэрэг цахим орчинд 
суралцаж, цаг болон харилцаагаа 

хөтөлбөр яв цав тохирч байна. Дэлхий 
даяар менежментээрээ үлгэрлэн 
шагшигддаг байгууллагуудын 
удирдлагууд ч тус хөтөлбөрийг 
талархан хүлээж авч, хэрэглэгч нь 
болжэээ.

Бизнесийн үйл ажиллагаанд 
хамгийн хэрэгтэй 3 хүчин зүйлийг 
дээрх сургалтын хөтөлбөрт болон 
удахгүй нээлтээ хийх гэж буй шинэ 
номд онцолжээ. 

Цаг ашиглалтыг сайжруулах: 
Хамгийн чухал яаралтай гэсэн 
дарааллын дагуу ажлууддаа 
төвлөрч сурах нь удирдагчид дааж 
давшгүй олон и-мэйл, хурал, утасны 
дуудлагуудын учрыг олж, улмаар 
өөртөө цаг гаргах боломжийг өгнө. 
Улмаар аливааг том зургаар харж, 
төлөвлөх, шинийг сэдэх мөн өөрийгөө 
сэдэлжүүлж цэнэглэх боломж өгнө. 

Сайн зорилгууд тавь: 
Байгууллагын зорилготой нийцүүлэн 
багийн зорилгыг гарга. Мөн 
зорилгуудаа задлан шинжил, 
тодорхой, хэмжиж болохуйц, 
хүрэхүйц, цаг хугацаатай, хамааралтай 
гэсэн шалгууруудаар бодит зорилго 
тогтоож багийн гишүүн бүрт өөрийнх 
нь оролцоог ойлгуулан, ач холбогдлыг 
өндөрт өргөж сэдэлжүүл. 

Харилцааг сайжруул: 
Байгууллагын мэдээлэл солилцоог 
багийн түвшинд утга учиртай, 
хамааралтай болгох нь ил тод байдлыг 
хангаж, шинэ санал санаачлагууд 
дэмжигддэг гэдгийг бүгдэд мэдүүлдэг. 
Энэ нь удирдлагын стратеги хэрэгжиж, 
хамт олныг хооронд нь хүчтэй 
харилцаатай, үнэлэгдсэн мэдрэмж 
авдаг болгоход амин чухал.

“Хэрхэн Дэлхийн Түвшний 
менежер болох вэ” ном ирэх онд 
ЛОНДОН, НЬЮ-ЙОРК, ДУБАЙ, 
СИНГАПУР, МОНГОЛД нээлтээ хийнэ. 

илүү бүтээлч түвшинд аваачиж буй. 
Товч ба оновчтой 24 модуль хичээлээр 
дамжуулан ирээдүйн карьерээ 
тогтвортойгоор өсгөх өөрийн гэсэн 
арга барилаа олдог. Өөрчлөлтүүдийг 
угтах бас давах хэрэгцээтэй байнга 
тулж буй энэ цаг үед менежерүүдэд 
цаг хугацааг нь хэмнэж бас ахихад нь 
туслах ур чадваруудыг өгөхөд дээрх 

АМЖИЛТЫН ТӨЛӨӨ МЕНЕЖЕРҮҮДЭЭ СУРГА

“Би энэ даргаас юу ч сурахгүй 
юм билээ” гэдэг үгийг шинэ үеийн 
олон залуус ажлаас гарахдаа хэлдэг 
болжээ. Тодруулбал, даргыгаа хуучны 
сэтгэлгээтэй, нэмээд загнадаг шигээ 
чадвартай биш учраас орхидог байна. 

Муу босс, товчхондоо, ажил 
хийх урам зориг унтрааж, эрч хүч 
сордог. Цаашлаад, тэвчээр барж, 
ажлаа хаяхад түлхдэг. Энэ бол нэг үе 
нөгөөгөөр солигдон шилжих цаг дор 
улам эрчимждэг мөнхийн тэмцэл.

Өдгөө цаашид ялгаатай нь олон 
нийт дунд ил шүүгдэх нь “газар 
авч”, алга урвуулахын хооронд 
зарим тааруу босс "хусагдана". 
Зарим нь өөрөө саналаараа бууж 

   ЗӨРЧЛИЙГ УДИРДАХ НЬ 

ЧАДВАРГҮЙ БОССТОЙГОО 
хэрхэн учраа олох вэ?

рүү үсэрч ороод ажиллачих олон 
ур чадвартай, өөрчлөлтийг дагаад 
хөрвөх тийм л хүмүүсийг ирээдүй 
хүлээж авч үнэлнэ. 

“Би лав ийм тэнэг дарга 
болохгүй” гэж хэцүүхэн даргатай 
учрахаараа гомдон бодож, тэрхүү 
мэдрэмжээ эргэн тойрныхонтойгоо 
хуваалцан сургамж болгон ярих 
тохиолдол түгээмэл. Гэвч бидний 
зарим нь “нэг мэдэхэд тэр тэнэг 
дарга нь өөрөө болчихсон байсан” 
гэж бас хожмоо хэлж, яаж яваад энэ 
хүрснээ гайхах нь бий. “Дарга байх 
амархан биш. Мөн ажилтнаасаа илүү 
ухаантай байх ч албагүй. Гэхдээ өсөж 
хөгжихөд өөрийгөө чиглүүлдэг байх 
л удирдагчийг хөрвөх чадвартай, бүх 
үеийнхэнтэй ойлголцдог манлайлагч 
байлгадаг” хэмээн Гүрэн академийн 
захирал Б.Даваасүрэн ярилцлагадаа 
онцолжээ.

Ажилтнуудын 75-85 хувь нь 
даргатайгаа харилцах харилцааны 
улмаас ажлаа орхидог байна. Өөрөөр 
хэлбэл, байгууллагыг бус даргыг л 
орхин холддог гэдгийг “World Class 
Manager” хөтөлбөрийг суралцагч 
700 гаруй байгууллагын судалгаа 
харуулжээ. Бусдын учрыг олж, 
“маневрлан” тэмцэж суралцдаг тэр 
чадвар дутаад байна уу, эсвэл үнэхээр 
эртхэн өөр зам мөр хөөх нөхцөл 
хоёрыг ялгах хэрэгтэй гэсэн үг. 

Өдрийн турш бидний сэтгэл 
санаа янз бүрийн нөхцөлд орон 
өдөөгдөж байдаг. Үргэлж эерэг байх 
боломжгүй. Утгагүй ажил гэнэт дарга 
даалгах, хэн нэгэн ажлын хүн эсвэл 
захирал мэдрэмжгүй зүйлс хэлэх, 
загнах, чухал уулзалтаас хасагдах гэх 
мэт олон шалтгаан нөлөөлж болно. 
Үүнийг сэтгэлзүйч Даньел Кольман 
ажлын эрч хүч булаагч гэж нэрлэдэг. 
Иймэрхүү тохиолдолд сэтгэл хөдлөл 
бүх удирдлагыг гартаа авч “Зугт эсвэл 
тэмц” гэсэн дохио бидний бүх эд эст 
өгдөг. Энэ үед бид эрүүлээр сэтгэхэд 
хүндрэл үүсэж, эцэстээ зохисгүй 

зан авир, хяналтаа алдсан гэнэтийн 
шийдвэр гаргачихдаг талтай. 

ТЭМЦ!
Удирдлагатайгаа учраа олох гэдэг 
хамгийн дээд CEO эсвэл хүний 
нөөцдөө гомдол гаргаад, арга 
хэмжээ авахуулахыг хэлэхгүй. Түүнээс 
өмнө, тэдний бодож мэдэрч буй 
зүйлийг ойлгон, илүү сайн холбогдох 
боломжийг бүрдүүлж, дасан 
зохицох гэж оролдож тэмцсэний 
дараа “зугтах” сонголт руу очихыг 
хэлж буй юм. Бүгдэд харилцан 
ашигтай WIN:WIN:WIN үр дүнг бий 
болгож чаддаг, байгууллагын улс 
төрийг удирддаг тэрхүү нөлөөлөгч 
байхад хамгийн түрүүнд олон 
янзын хүмүүстэй харилцаж, нэгтгэж 
сурахаас эхэлнэ. Сайн харилцаатай 
байх нь тэдэнд нөлөөлөх боломжийг 
нэмэгдүүлдэг.

“Чадваргүй удирдлагаа хэрхэн 
удирдах вэ” гэдэг шинэ үеийн залуу 
ажилтнуудад зориулсан “Harvard 
Business Review” сэтгүүлд нийтлэгдсэн 
зөвлөмжид:

Нэгт, бусдын оронд өөрийгөө 
тавьж үзээд, даргыгаа ямар дарамт 
шахалтад ажиллаж амьдардгийг 
мэдэж аваад, сайн удирдагч байхад нь 
туслах аргуудыг турш, хүнлэг бай гэжээ. 
Цаашид дэмжүүлэх дэмжигчдийн 
хүрээлэлдээ өмнөх дарга захирлуудаа 
багтааж чадах нь насан туршийн 
“хөдөлдөг” хөрөнгө л гэсэн үг.

Хоёрт, үнэхээр аврал үгүй 
асуудалтай даргатай таарсан бол 
тэднээс ирж буй #toxic хандлагыг 
удаан тээж, өөрийн сэтгэл зүйн эрүүл 
мэндээ доройтуулахгүй байхад 
анхаар. Харин ажлын үр дүн, хамт 
ажиллагсдынхаа эерэг дулаан уур 
амьсгалд анхаарлаа шилжүүлж сур.

Гуравт, даргын даалгавар ба 
хүлээлтийг яв цав баримтжуулан 
нийцүүлж, биелүүлэх нь асуудалд 
орохоос сэргийлнэ. Ажлаас гарах үед 

ч харилцан тохиролцоог тэнцүүлэхэд 
баримт хэрэгтэй.

“Дэлхийн түвшний менежер” 
хөтөлбөрт хэцүү яриаг зөвхөн дарга 
санаачилж хийх албагүй гэж зөвлөдөг. 
Ажилтан Та ч даргаа кофе уухад 
уриалж, 1:1 уулзалтыг оффисын 
гадна чөлөөт орчинд санаачлан хийж 
болно. Ингэхдээ даргадаа тусалж, 
учраа ололцохыг хүсэж буй гэх 
эерэг хандлага харуулбал, зөрчлийг 
шийдвэрлэхэд ойртоно. Учир нь 
даргаас гуйхын тулд ханддагаас 
туслахын тулд өрөөнд нь ордог 
мэргэжилтэн маш ховор. Энэ талаар 
бодож ч үзээгүй байх нь элбэг. Тиймээс 
хэцүү яриаг Та гартаа авч, удирдах 
боломжтой. Жишээ нь, “Тийм гэхдээ”…
гэж ярих нь цаад талдаа үл тоогдсон 
мэдрэмж төрүүлдэг бол “Тийм ээ, 
тэгээд….” гэж хэлэх нь санал нэгдэж 
буйг илэрхийлж мөн нэмж санал хэлэх 
орон зайг бий болгодог байна. 

ЗУГТ!
“Тэсэж үлдэх тэмцэлд өдөр бүр орж, 
асуудлыг яаж ч шийдэх гэж оролдоод 
олонтаа бүтэлгүйтэж, ажилдаа 
очихоос халгаж, өөрийгөө үнэлэх 
үнэлэмж буурч, чөлөөт цаг руу таагүй 
мэдрэмж халдварлаад чамгүй хугацааг 
өнгөрүүлж байгаа бол ЗУГТ” гэж 700 
СЕО-д дэлхий даяар зөвлөдөг Global 
Growth Institute-ийн захирал Вейн 
Кларк хэлж байна. 

Дарга учраа ололцохоос бултаж, 
чадваргүй байдлаа шалтгаар 
өмгөөлөн, хөгжихөөс татгалзаж 
буй бол, мөн байгууллагын бусад 
удирдлага энэхүү асуудлыг барьж 
авч шийдэхэд бэлэн биш байвал үтэр 
түргэн холдон яв.

Яаралтай! Амьдрал богинохон. 
Мөн чадваргүй байдал ба зогсонги 
сэтгэлгээ нь тэднийг хойш чирээд 
зогсохгүй Таныг ч доош чирнэ. Учир 
нь энэхүү хурдан ахиж бас өсөх үед 
зогсоно гэдэг бол ухралт. 

өгнө. Нөгөө талаас #influencer 
боссуудын туршлагыг энэ цаг үед 
олон байгууллагад, өөр орнуудад 
хүртэл хуваалцаж, нөлөөллийг нь хил 
дамнуулж байна. Өдгөө ажилд орж 
буй шинэ үеийн залууст өсөлтийн 
сэтгэлгээг дэмжсэн орчин ба өрсөлдөх 
чадвар өндөртэй “influencer” 
удирдлага байгаа эсэх чухал нөлөөтэй. 

Бидний дийлэнх нь гарааны 
ажилтан байж үзсэн, бас хэцүүхэн 
даргатай байж үзсэн. Хаяад явах 
сонголт маш ойрхон бас амархан. 
Гэхдээ Та зүгээр л олон янзын зан 
чанар, хэрэгцээ, хүсэлтэй хүмүүстэй 
харилцан зөвшилцөж, нэгтгэн үр дүнд 
хүрдэг тэрхүү #influencer ур чадварыг 

эзэмших боломжоос зугтаж байгаа 
юм биш биз? Өөрийгөө харуулах, 
бусдад нөлөөлөх боломж гэж харалгүй 
буугаад өгчихсөн байх вий.

“Google” компанийн Хүний 
нөөцийн захирлуудын нэг Лиза 
Стерн Хаес “Бид ажлын ярилцлагын 
үеэр тухайн хүний дасан зохицож, 
хурдан суралцах чадвар мөн асуудал 
шийдвэрлэх гэж сониучирхан 
мөшгөдөг зан төлөвийг үнэлж 
хардаг” хэмээн саяхан CNBC-д өгсөн 
ярилцлагынхаа үеэр ярьсан. Өөрөөр 
хэлбэл, хиймэл оюун ба технологийн 
дэвшлүүд бидний ажлын байрыг 
бүрмөсөн устгаж, мөн үүргийг нь 
өөрчилж буй энэ үед нэгээс нөгөө 

